
Фракция йиғилишиФракция йиғилиши

АҐОЛИ СИФАТЛИ ФАРМАЦЕВТИКА АҐОЛИ СИФАТЛИ ФАРМАЦЕВТИКА 
МАҐСУЛОТЛАРИ БИЛАН МАҐСУЛОТЛАРИ БИЛАН 
ТАЪМИНЛАНАДИТАЪМИНЛАНАДИ

Хусусан, “Фармацевтика соҳаси-
даги қонунчилик такомиллашти-
рилиши муносабати билан Ўзбе-
кистон Республикасининг айрим 
қонун ҳужжатларига ўзгартиш ва 
қўшимчалар киритиш тўғрисида”ги 
қонун лойиҳасининг муҳокамаси 
қизғин кечди.

Маълумки, маҳаллий фарма-
цевтика тармоғини ривожлантириш 
учун қулай шарт-шароитлар яра-
тилди. Эндиликда соҳага илғор хо-
рижий амалиёт ва халқаро стан-
дартларни тат  биқ этиш, маҳаллий 
ишлаб чиқарувчиларнинг ишлаб 
чиқариш ҳажмларини, илмий-тех-
ник ва экспорт салоҳиятини оши-

риш мақсадида амалдаги қонун-
ларга халқаро тажрибадан келиб 
чиқиб ўзгартиш лар киритиш эҳти-
ёжи юзага келмоқда.

Таклиф этилаётган қонун лойи-
ҳасининг қабул қилиниши аҳолини 
сифатли, самарали ва хавфсиз 
фармацевтика маҳсулотлари би-
лан таъминлашни янада яхшилаш, 
фармацевтика тармоғига илғор ил-
мий-техника ютуқлари ва иннова-
цияларни жорий этиш орқали тар-
моқда ишлаб чиқариш ҳажмини 
ошириш имконини беради.

Фракция аъзолари қонун лойи-
ҳасини муҳокама қилиш жараё-
нида уни янада такомиллаштириш 

бўйича ўз таклиф ва тавсияларини 
билдирди. Ушбу ҳужжатнинг бугунги 
кундаги заруратини эътиборга олиб, 
уни маъқулладилар.

Йиғилишда шунингдек, “2023 
йил учун Ўзбекистон Республика-
сининг Давлат бюджети тўғриси-
даги”ги қонун лойиҳаси ҳам кўриб 
чиқилди.

Таклиф этилаётган қонун лойи-
ҳасининг мақсади 2023 йил учун Ўз-
бекистон Республикасининг консо-
лидациялашган бюджетини шакл-
лантириш ва ижро этиш билан 
боғлиқ муносабатларни тартибга со-
лишдан иборат.

Йиғилишда қонун лойиҳаси бўйи-
 ча депутатлар томонидан партия 
позициясидан келиб чиққан ҳолда 
қатор таклиф ва муносабатлар бил-
дирилди ҳамда ушбу ҳужжат қўл-
лаб-қувватланди.

Олий Мажлис Қонунчилик палатасидаги “Адолат” СДП 
фракциясининг навбатдаги йиғилишида бир қатор қонун 
лойи ҳалари партия мақсад ва вазифаларидан келиб чиққан 
ҳолда муҳокама қилинди.

2023 ЙИЛ — ИНСОНГА ЭЪТИБОР ВА 
СИФАТЛИ ТАЪЛИМ ЙИЛИ

Ассалому алайкум, азиз юртдошлар!
Ҳурматли депутат ва сенаторлар!
Муҳтарам меҳмонлар!
Жонажон Ўзбекистонимиз миллий ривожла-

нишнинг янги даврига дадил қадам қўймоқда. 
Ҳаётимизнинг барча жабҳаларида улкан ўзга-
ришлар юз бермоқда.

Беҳисоб шукр, бу йил аҳолимиз 36 милли-
ондан ошди. Ҳар йили сафимизга қарийб 900 
минг янги авлод қўшилмоқда.

Ўзбекистон деб аталмиш катта ва иноқ ои-
ланинг ҳар бир аъзоси тинч ва фаровон ҳаёт 
кечириши учун зарур шарт-шароитлар яратиш 
йўлида тинимсиз изланяпмиз.

Якунига етаётган 2022 йил ғоят мураккаб 
ва синовли йил бўлди, десам, ҳар томонлама 
тўғри бўлади. Ушбу даврда тўплаган тажриба-
миз бир ҳақиқатни яққол исботлаб бермоқда: 
тараққиётга – фақат машаққатли ва жасо-
ратли меҳнат орқали эришилади.

Шу боис, пандемия, дунёдаги чуқур иқтисо-
дий ва сиёсий инқирозлар, зиддиятларга қара-
масдан, халқимизнинг қаҳрамонларча меҳнати 
билан эришган айрим ютуқларимизни айтиб 
ўтишни ўринли, деб биламан.

Кенг кўламли ва самарали ислоҳотларимиз 
натижасида ялпи ички маҳсулот ҳажми илк бор 
80 миллиард доллардан ошди.

Иқтисодиётимизга шу йилнинг ўзида 8 мил-
лиард доллар тўғридан-тўғри хорижий инвес-
тициялар кириб келди, экспортимиз эса, 19 
миллиард долларга етди.

Бундай катта натижалар илгари бўлмаган.
Биз бу йил тарихимизда илк бор пенсия ва 

ижтимоий нафақалар миқдорини минимал ис-
теъмол харажатларидан кам бўлмаган дара-
жага олиб чиқдик. Мисол учун, 2017 йилда кам 
таъминланган 500 минг оила ижтимоий ёрдам 
олган бўлса, бугунга келиб 2 миллиондан ор-
тиқ оилаларга кўмак берилмоқда. Ажратила-
ётган маблағлар эса, 7 баробар кўпайтирилиб, 
йилига 11 триллион сўмга етди.

Биз иш ҳақи, пенсия ва нафақалар миқдо-
рини, аҳоли жон бошига даромадларни оши-
риш сиёсатини изчил давом эттирамиз.

Бу рақамларни айтиш осон. Уларнинг ҳар 
бири ортида машаққатли меҳнат турибди. 
Чунки инсон қадри, инсонни эъзозлаш – эъти-
боримиздаги энг асосий масала.

Шу мақсадда охирги олти йилда мамлака-

тимиз бўйича қарийб 300 мингта ёки аввалги 
йилларга нисбатан 10 баробар кўп уй-жойлар 
қурдик.

Бу даврда қўшимча 500 минг ўқувчи ўрни 
яратилиб, уларнинг жами сони 5 миллион 300 
мингга етди. Ҳозирги вақтда яна 1 миллион 200 
минг ўқувчи ўрни яратиш бўйича ишлар жадал 
давом эттирилмоқда.

Халқимиз соғлиғини сақлаш учун барча тиб-
бий хизматларни энг чекка туман ва маҳалла-
лар даражасигача туширяпмиз.

Одамларимизни касб-ҳунарли қилиш, улар-
нинг бизнесига кенг йўл очиш, ҳақиқий мулк дор 
бўлиб, даромад топиши учун зарур шароит-
ларни яратмоқдамиз.

Бу йил 381 нафар спортчимиз жаҳон ва 
Осиё мусобақаларида, 43 нафар иқтидорли 
ва билимдон ёшларимиз нуфузли халқаро 
фан олимпиадалари ҳамда танловларида сов-
ринли ўринларни қўлга киритгани барчамизни 
албатта қувонтиради.

Нуроний отахон ва онахонларимиз оила 
даврасида, ҳаж ва умра зиёратларида шукро-
налик дуоларини қилаётгани бизга куч ва ғай-
рат бағишламоқда.

Бугунги кунда Ўзбекистон жаҳон сиёсати 
марказларидан бирига айланаётгани, халқаро 
ҳамжамият буни кенг эътироф этаётгани ҳам 
айни ҳақиқатдир.

Шанхай ҳамкорлик ташкилоти ва Туркий 
давлатлар ташкилоти саммитлари ҳамда ўн-
лаб юқори даражадаги халқаро анжуманларга 
мезбонлик қилдик ва муҳим ташаббусларни 
илгари сурдик. Буларнинг барчаси мамлакати-
мизнинг халқаро нуфузи тобора ортиб бораёт-
ганидан далолат беради.

Мана шундай катта ютуқларга эришишда 
фидокорона меҳнати билан муносиб ҳисса 
қўшган ҳар бир юртдошимизга ўз миннатдор-
лигимни билдираман.

Жаҳоннинг илм-фан, маданият ва спорт 
шоҳсупаларида байроғимизни баланд кўта-
раётган ўғил-қизларимиз, шижоатли ёшлари-
мизга янги-янги зафарлар тилайман. Улар биз-
нинг фахримиз-ғуруримиздир.

Чегараларимиз дахлсизлиги ва тинчлиги-
мизни кўз қорачиғидек ҳимоя қилиб келаёт-
ган Ватанимиз посбонларига ҳам эзгу тилакла-
римни йўллайман.

Қадрли фахрийларимиз, муҳтарама опа-син-

гилларимиз, тадбиркор ва фермерларимизга 
ҳурмат-эҳтиромимни изҳор этаман.

Ислоҳотларимизни қўллаб-қувватлаб кела-
ётган хорижий ҳамкорларимизга, бугунги анжу-
манда қатнашаётган дипломатик корпус вакил-
ларига ҳам ташаккурларимни айтаман.

Албатта, эришаётган барча ютуқлари-
миз, инсон қадри улуғ бўлган диёр – Янги 
Ўзбекистонни барпо этиш йўлидаги даст-
лабки натижалардир. Биз бунёдкор халқи-
миз билан бирга бундай эзгу ишларни да-
вом эттирамиз ва олдимизга қўйган кат-
та-катта марраларга албатта эришамиз. 

Ҳурматли юртдошлар, қадрли меҳмонлар!
Ҳаммамиз кўриб-билиб турибмиз – бугун 

инсоният ниҳоятда мураккаб даврни боши-
дан кечирмоқда. Ер юзида иқлимнинг кескин 
ўзгариши, сув ва бошқа табиий ресурслар ка-
майиши билан боғлиқ муаммолар катта хатар-
ларга айланмоқда.

Халқаро муносабатларда ўзаро ишонч ка-
майиб, қарама-қаршилик ва можароларнинг 
ортиши барқарорлик ва ривожланишга жиддий 
хавф солмоқда.

Афсуски, бундай хавф-хатарлар бизни ҳам 
четлаб ўтмаяпти.

Қорақалпоғистонда шу йил ёз ойида содир 
бўлган нохуш воқеалар бутун эл-юртимизни 
қаттиқ қайғуга солди. Худога шукр, кўп мил-
латли халқимизнинг оқиллиги ва донишманд-
лиги билан вазият тезда изга тушди.

Биз учун “Қорақалпоғистоннинг ютуғи – 
бутун Ўзбекистоннинг ютуғи, Қорақалпоғис-
тоннинг ташвиши – бутун Ўзбекистоннинг 
ташвиши” деган ғоя ҳамиша амалий ҳара-
кат дастури бўлиб келган ва бундан кейин ҳам 
шундай бўлиб қолади.

Бизнинг эзгу мақсадимиз – биргаликдаги 
меҳнатимиз билан Янги Ўзбекистонда ҳар то-
монлама ривожланган, обод ва фаровон Янги 
Қорақалпоғистонни бунёд этишдир.

Асрлар давомида эт ва тирноқ каби бир бў-
либ кетган халқларимиз дўстлигига ҳеч қандай 
куч таъсир кўрсата олмайди. Чунки бизнинг 
ўтмишимиз бир, бугунимиз ҳам, келажагимиз 
ҳам бир.

Биз жонажон Ватанимизнинг хавфсиз-
лиги ва ҳудудий яхлитлигини таъминлашга 
ҳар томонлама қодирмиз. Тинч ва осойишта 
ҳаётимизни асраб, мустақиллигимизни мус-

таҳкамлаб, барқарор тараққиёт йўлимизни 
жадал давом эттирамиз!

Азиз дўстлар!
Бир ҳаётий ҳақиқатни таъкидламоқчиман – 

бугун замон ҳар қачонгидан ҳам тезлашди. Фа-
ровонлик ошгани сайин аҳолимизнинг талаб ва 
эҳтиёжлари ҳам ортиб бормоқда.

Мамлакатимиз тараққиётини янги поғонага 
олиб чиқиш учун бошқарув ҳам, қонунчилик 
ҳам, жамиятимиз ҳам ўзгариши керак. Агар 
шундай қилмасак, муаммоларни кўриб, кўр-
масликка олсак, замондан орқада қоламиз. 
Халқимиз, ёш авлодимиз биздан рози бўл-
майди.

Шу боис, “Аввал – инсон, кейин – жамият 
ва давлат” деган ғояни Конституциямиз ва қо-
нунларимизга ҳам, кундалик ҳаётимизга ҳам 
чуқур сингдиришимиз керак. Ҳозирги кундаги 
жиддий синовлар ва башорат қилиб бўлмайди-
ган хавф-хатарларни енгиб ўтишга қодир бўл-
ган миллий давлатчилигимиз асосларини мус-
таҳкамлашимиз зарур.

Шуларни эътиборга олган ҳолда, Асосий 
қонунимизни такомиллаштириш ишлари да-
вом эттирилмоқда. Ушбу ислоҳотдан халқимиз 
катта ўзгаришлар кутмоқда. Бугунги кунга қа-
дар бу борада 220 мингдан зиёд таклиф келиб 
тушгани ҳам бунинг яққол далилидир.

Муҳокамалар қизғин давом этмоқда. Бу жа-
раёнда депутатларимиз, сиёсий партиялари-
миз масъул ва фаол бўлиб, ҳар бир таклифга 
жиддий ёндашаётганини кўриб турибмиз. Бу-
нинг учун уларга раҳмат айтаман.

“Жамият – ислоҳотлар ташаббускори” 
тамойили асосида барча масалалар бўйича 
халқимиз билан бамаслаҳат иш тутамиз.

Умуман, маъно-мазмуни инсон қадрини 
улуғлаш руҳи билан бойитилган, келажак ав-
лодларга муносиб хизмат қиладиган, Янги Ўз-
бекистонга мос бўлган Конституцияни ҳар то-
монлама ўйлаб, шошилмасдан ишлаб чиқиши-
миз керак.

Фуқароларимиз билдирган барча таклиф ва 
истаклар албатта инобатга олинади ва Конс-
титуция лойиҳаси умумхалқ референдумига 
олиб чиқилади.

Энг муҳими – ҳар бир ватандошимиз конс-
титуциявий ислоҳотларга дахлдор бўлиши ва 
“Бу – менинг Конституциям”, деб юксак ғу-
рур ва ифтихор билан айта олиши керак.

Муҳтарам юртдошлар!
Келгуси йилга режаларни тўғри олиш учун 

халқимизнинг фикрини ҳар бир йўналиш 
бўйича чуқур таҳлил этиб, 20 мингга яқин 
таклифларни муҳокама қилдик.

Одамларимиз таълим, соғлиқни сақлаш, 
иқтисодиёт йўналишларида аниқ-аниқ маса-
лаларни кўтариб, улар бўйича тизимли ечим-
ларни ҳам таклиф этмоқда.

Аҳолимиз биздан мактаб, боғча ва шифохо-
наларни кўпайтириш, таълим ва тиббиёт сифа-
тини оширишни, маҳаллада йўл, сув, электр, 
транспорт муаммоларини ҳал қилишни, иш 
ўринларини кўпайтириш, тадбиркорликка янги 
имкониятлар яратишни, адолатни таъминлаш, 
оворагарчилик, бюрократия ва коррупцияни 
йўқ қилишни кутмоқда.

Кўтарилган масалалар аниқ ва ўринли-
дир. Қанчалик қийин бўлмасин, биз бу муам-
моларни ечишимиз шарт. Ҳеч ким четдан ке-
либ, буларни ҳал қилиб бермайди. Одамлари-
мизнинг ташаббуси, шижоати ва салоҳиятини 
ишга солиш учун барча шароитларни туғдириб 
бериш асосий вазифамиз бўлиши керак.

Халқимизга қанча имконият яратсак, бунинг 
фойдаси жамиятимизга ўн карра, юз карра бў-
либ қайтади.

Шу боис, кириб келаётган янги, 2023 йилга 
юртимизда “Инсонга эътибор ва сифатли 
таълим йили”, деб ном беришни таклиф қи-
ламан.

Нима учун йилга бундай ном беряпмиз?
Биз Ўзбекистонда олиб борилаётган давлат 

сиёсатининг марказида инсон ва унинг манфа-
атларини таъминлашни устувор вазифа этиб 
белгиладик. Бу сиёсат бир йил билан чекла-
ниб қолмаслиги, доимо бардавом бўлиши бар-
чамизга аён.

Аслида ҳам, бизнинг энг бебаҳо бойлиги-
миз, бу – бунёдкор халқимиз, дуогўй ота-она-
ларимиз, навқирон авлодимиз эмасми?

Шу юртда яшаётган ҳар бир инсоннинг тинч 
ва бахтли ҳаёт кечириши, унинг соғлиғи жойи-
 да бўлиши, яхши таълим олиши, оиласини 
тебратиши учун қандай шароит керак бўлса, 
ҳаммасини яратиб беришга ҳаракат қиляпмиз 
ва бу йўлдан асло тўхтамаймиз.

Таълим сифатини ошириш – Янги Ўзбе-
кистон тараққиётининг яккаю ягона 
тўғри йўлидир.

ЎЗБЕКИСТОН РЕСПУБЛИКАСИ ПРЕЗИДЕНТИ 
ШАВКАТ МИРЗИЁЕВНИНГ ОЛИЙ МАЖЛИС ВА 
ЎЗБЕКИСТОН ХАЛҚИГА МУРОЖААТНОМАСИ

БУ ТИЛ — КЎП МИНГ БУ ТИЛ — КЎП МИНГ 
ЙИЛЛИК УЛКАН ЙИЛЛИК УЛКАН 
АДАБИЁТНИНГ ТИЛИАДАБИЁТНИНГ ТИЛИ

Баҳс-мунозараларнинг бўлгани яхши, бироқ бемаврид ва 
асоссиз таклиф-тавсиялар оммани чалғитиши муқаррар. 
Энг ёмони, масъулиятсизлигимиз сабаб айрим сўзларнинг 
онгимизга нотўғри шакл  да сингиб кетиши, шунингдек, 
имло қоидалари бузилиши такомилга етган ўзбек адабий 
тилининг маънодорлигию мусаффолигига таъсир қилиши 
мумкин. 66

11 Юсуф Хос Ҳожиб бобомиз айтганлари-
дек:

“Заковат бор жойда улуғлик бўлади,
Билим бор жойда буюклик бўлади”.

Шунинг учун ушбу соҳада бошлаган ис-
лоҳотларимизни давом эттиришимиз, таълим 
даргоҳларига бориб, ўқитувчи ва мураббий-
лар билан кўпроқ мулоқот қилиб, ўқув-тарбия 
ишлари сифатини ошириш бўйича улар қўйган 
масалаларни биргаликда ҳал этишимиз керак.

Биз келгуси йил Давлат дастурига халқимиз 
кўтарган барча масалаларни аниқ ечимлари 
билан киритамиз. Ушбу жараёнларда депутат 
ва сенаторлар, маҳалла вакиллари, зиёлилар, 
ёшлар, тадбиркорлар ва кенг жамоатчилиги-
миздан фаол бўлишларини, янги-янги таклиф 
ва ташаббуслар билдиришларини сўрайман.

Ҳурматли депутат ва сенаторлар!
Энди 2023 йилдаги устувор йўналишларга 

тўхталиб ўтмоқчиман.
Биринчи йўналиш. Ихчам ва самарали дав-

лат бошқарув тизимига ўтишни таклиф қила-
ман.

Нима учун сўзни айнан шу йўналишдаги ис-
лоҳотдан бошлаяпман?

Олдинлари эътибордан четда қолиб, “йўқ 
бўлиб кетиш” арафасида бўлган соҳаларни 
“оёққа турғизиш” учун олти йил давомида янги 
вазирлик ва идораларни ташкил қилишга тўғри 
келди. Шундай қилишга мажбур эдик, акс ҳолда 
ҳозирги ютуқларимиз бўлмас эди.

Мактабгача таълим, уй-жой коммунал, 
“маҳаллабай” ишлаш, инвестиция, давлат хиз-
матлари, давлат-хусусий шериклик соҳала-
рида катта натижаларга эришдик. Хусусий сек-
тор ва тадбиркорликнинг ривожланиши ортга 
қайтмас жараёнга айланди. Аҳолимизнинг фа-
оллиги, замонавий технология ва касб-ҳунар-
ларга интилиши ошиб бормоқда. Иқтисодиёти-
мизда кундан-кунга янги-янги йўналиш ва соҳа-
лар яратилмоқда.

Бу борада хусусий ташаббусларни янада 
кенгайтириш, уларга янги истиқболларни очиш 
мақсадида энди “қўл бошқаруви”дан – аниқ на-
тижага ишлайдиган тизимли бошқарувга ўтиш 
вақти келди.

Очиқ айтиш керак – ҳозирги кунда давлат ап-
паратида такрорланиш кўп, кераксиз штатлар 
бор. Марказлашув юқори. Оқибатда бугунги му-
раккаб масалаларга тўғри ечим топиш учун ор-
тиқча вақт, куч ва ресурс сарфланмоқда.

Вазирларнинг Ҳукумат қабул қилаётган қа-
рорларда, таъбир жоиз бўлса, “овози йўқ”. 
Яъни, уларнинг ушбу қарорларни тайёрлаш ва 
ҳаётга жорий этишдаги иштироки ва масъули-
яти етарли эмас. Энди вазирларнинг бундай 
эскича усулда ишлашга ҳаққи йўқ.

Агар вазирнинг ўз соҳаси бўйича узоқни кўз-
лаган аниқ ёндашувлари бўлмаса, унинг фао-
лияти туфайли одамларнинг оғири енгил бўл-
маса, ўзингиз айтинг, бундай раҳбардан нима 
наф бор?

Шунинг учун янги маъмурий ислоҳотлар 
тўғрисидаги Фармонни имзоладим. Бунга узоқ 
тайёргарлик кўрдик.

Биринчи босқичда вазирликлар ислоҳ қили-
нади, Ҳукумат иш услуби ҳам тубдан ўзгаради. 
Энг аввало, вазирлик ва идоралар сони ҳо-
зирги 61 тадан 28 тага камайтирилади.

Энди ҳар бир вазирлик тегишли соҳада дав-
лат сиёсатини амалга оширишга масъул бў-
либ, тармоқ таркибидаги қўмита, агентлик ва 
инспекцияларга раҳбарлик қилади.

Кўп вазирлар ўзгаради. Ўз соҳасининг чуқур 
билимдони, фидойи ва ишидан халқ рози бўла-
ётган вазирлар лавозимида қолади. Ўйлай-
манки, бундай ёндашув адолатли бўлади.

Давлат хизматчилари сони босқичма-босқич 
30-35 фоизга қисқаради. Иқтисод қилинадиган 
маблағлар ижтимоий масалаларга йўналтири-
лади.

Ҳар бир вазирнинг сиёсий мақоми, Прези-
дент, парламент ва жамоатчилик олдидаги 
масъулияти оширилади. Бунга мос равишда 
жавобгарлиги ҳам кучайтирилади. Уларга 
аҳоли муаммоларини ҳал қилиш учун етарли 
ваколат ва маблағ берилади.

Вазирликлар фаолиятида очиқлик, қону-
нийлик, натижадорлик ва сифат асосий мезон 
бўлади.

Биз коррупция ҳақида кўп гапирамиз, лекин 
вазирлик тизимида коррупцияга йўл қўйилса, 
нима учун вазир жавоб бермаслиги керак? 
Энди сўров бошқача бўлади. Вазир ўзи раҳбар-
лик қилаётган соҳага ажратилган маблағларни 
самарали ва мақсадли ишлатиш бўйича би-
ринчи бўлиб ўзи жавоб беради.

Имом Мотуридий бобомизнинг: “Элу юрт 
билан ҳамдард бўлиб яшагин, токи халқ ҳа-
миша сен билан бирга бўлгай”, деган ҳаётий 
ҳикмати ҳар бир вазир, ҳар қайси раҳбарнинг 
онги, қалби ва ҳаракатида муҳрланиши лозим.

Давлат вакиллари ўзининг ҳалол меҳнати, 
оддийлиги, халқсеварлиги, самимийлиги ва 
фидойилиги билан одамларимиз меҳрини қо-
зониши керак.

Энди вазирларнинг сиёсий масъулияти оши-
рилиб, Ҳукумат қарорлари лойиҳалари, мамла-
катимиз ҳаётига оид муҳим ижтимоий-иқтисо-
дий масалалар бевосита вазирлар иштирокида 
коллегиал ҳал этилади.

Ҳар бир вилоятдаги муаммоларни ечиш 
учун ҳар ойда жойига чиққан ҳолда, “Ҳукумат 
куни” ўтказилиши йўлга қўйилади.

Вазир ҳар йилнинг бошида жамоатчилик ол-
дида соҳадаги режаси ва йил якуни билан эса 
унинг натижаси бўйича ҳисобот беради.

Таъкидлаб айтмоқчиман – энди қайси вазир 
ўз ишини эплай олмаса, истеъфога чиқади.

Шу ўринда яна бир фикрни Парламент ва-
килларига етказмоқчиман.

Сўнгги йилларда кўп ваколатларни Олий 
Мажлисга ўтказдик, уларни янада кенгайти-
ришни ўйлаяпмиз. Янги вазирни тайинлашда 

ҳам депутатлар иштирок этмоқда, режалари 
билан танишиб, маъқуллаяпти. Лекин, аф-
сус ки, кейинчалик фақат танқид билан чеклан-
моқда.

Маълумки, соҳалар бўйича иккала палатада 
ҳам қўмиталар, комиссиялар бор. Аслида, улар 
вазирларга қайси йўналишда ёки ҳудудда иш 
яхши кетмаётганини кўрсатиши, камчиликлар 
бўйича жойига чиқиб, аҳоли фикрини ўрганиб, 
масалага биргаликда ечим топишлари лозим.

Шу боис, вазир фаолиятини самарали таш-
кил этишда парламентдаги қўмита, комиссия 
ва депутатларнинг ҳам масъулиятини белги-
лаш тўғри бўлади, деб ҳисоблайман.

Албатта, танқид ҳам керак. Аммо ҳозирги де-
путатларга берилган катта ваколат ва имкони-
ятлардан самарали фойдаланиш лозим.

Мен ҳам узоқ йиллар депутат бўлиб ишла-
ганман, ўша даврда Парламентда ҳисобот бер-
ган вазирларни камдан-кам кўрар эдик. Ҳозир 
эса вазият мутлақо бошқача-ку! Шунинг учун 
энг муҳим масала – юрт тақдирига дахлдор бў-
либ, халқимизни рози қилиш учун ҳаммамиз 
биргаликда ишлашимиз керак.

Умуман, Парламентимизнинг иш услубини 
яхшилаш ва фаолият самарадорлигини оши-
риш ҳам Конституциямизда ўз аксини топиши 
зарур.

Маъмурий ислоҳотларнинг иккинчи босқичи 
сифатида келгуси йилда ҳудудлардаги бошқа-
рув тизими ҳам ислоҳ қилинади.

Барча маъмурий ислоҳотлар доирасидаги 
янги ташаббуслар Конституциямизда албатта 
белгилаб қўйилиши лозим. Ўйлайманки, сизлар 
ҳам бунга қўшиласизлар.

Бу йил “Давлат фуқаролик хизмати тўғриси-
да”ги янги қонунни қабул қилдик. Бундан буён 
давлат лавозимларига фақат конкурс асосида 
ишга қабул қилинади. Барча раҳбарлар фао-
лияти самарадорлик кўрсаткичлари асосида 
баҳолаб борилади.

Ҳар йили 500 нафар мутахассисни энг ну-
фузли хорижий олийгоҳ ва марказларда ўқитиб 
келамиз.

Келгуси икки йилда ҳар бир туман ва шаҳар 
ҳокимлигига республика идораларида юқори 
лавозимларда ишлаган, билимли ва тажри-
бали кадрлар қўйилади.

Янги йилдан бошлаб ҳар бир ҳоким ўз 
туманига 40-50 миллион доллар хусусий 
инвестиция ларни олиб келиши керак бўлади.

Вазирлар фақат давлат маблағини сарф қил-
масдан, ўзлари ҳам ташаббус кўрсатиб, хусу-
сий инвестицияларни жалб қилишлари лозим. 
Масалан, давлат-хусусий шериклик орқали 
қиш лоқ, сув, ўрмон хўжаликлари, транспорт 
соҳаларига бемалол йилига 1 миллиард дол-
ларгача сармоя олиб келиш мумкин.

Маъмурий ислоҳотлар доирасида яна бир 
муҳим ташаббусни илгари сурмоқчиман.

Ҳозирги кунга келиб Марказий Осиёда аҳо-
лиси миллиондан ортиқ шаҳарлар 7 тага етди. 
Минтақамизда пойтахтлар билан бир қаторда 
бошқа йирик шаҳарлар ҳам “ўсиш нуқталари”га 
айланмоқда. Буларнинг орасида Самарқанд ва 
Наманган шаҳарлари ҳам бор. Уларнинг ҳар 
бирида аҳоли сони бир миллионга етмоқда. Ик-
кала шаҳарда ҳам улкан бунёдкорлик ишлари 
амалга оширилмоқда.

Самарқанд шаҳри дунё танийдиган мега-
полисга, халқаро туризм ва бизнес марказига 
айланмоқда. Наманган ҳам саноат, тадбир-
корлик, таълим, маданият соҳаларида мин-
тақавий марказ сифатида ўз ўрнини топмоқда. 
Шу боис, Самарқанд ва Наманган шаҳарла-
рини алоҳида маъмурий-ҳудудий бирликлар 
сифатида респуб лика бўйсунувига ўтказишни 
таклиф қиламан.

Бу пойтахтимиз Тошкент билан бир қаторда 
“ўзига тортувчи марказлар”ни кўпайтириш 
бўйи  ча бошлаган сиёсатимизда янги амалий 
қадам бўлади; жон бошига даромад, иш жойла-
рини кўпайтиради; иккала вилоятда ҳам туман-
ларни ривожлантиришга кўпроқ эътибор қара-
тилади ва буям адолатдан бўлади.

Энди ушбу вилоят ҳокимлари фақат йирик 
шаҳарлар билан эмас, туманларда шароит-
ларни яхшилаш бўйича ҳам ишлаши талаб эти-
лади.

Ҳар иккала шаҳарни ривожлантириш дас-
тури Вазирлар Маҳкамасида тасдиқланиб, 
уларнинг ижроси учун бевосита Бош вазир жа-
воб беради.

Иккинчи йўналиш. Биз Янги Ўзбекистонни 
“ижтимоий давлат” тамойили асосида қуришни 
мақсад қиляпмиз. Буни Конституцияда мус-
таҳкамлашимиз керак.

Ижтимоий давлат бу, энг аввало, инсон са-
лоҳиятини рўёбга чиқариш учун тенг имконият-
лар, одамлар муносиб ҳаёт кечиришига зарур 
шароитлар яратиш, камбағалликни қисқарти-
риш, демакдир.

Шу боис, биринчи навбатда, эътиборни Янги 
Ўзбекистон учун энг катта инвестиция бўлган 
таълимни қўллаб-қувватлашга қаратамиз.

“Нажот – таълимда, нажот – тарбияда, 
нажот – билимда. Чунки, барча эзгу мақ-
садларга билим ва тарбия туфайли эриши-
лади”.

Маърифатпарвар жадид боболаримизнинг 
бу сўзлари депутат ва сенаторларимиз, сиёсий 
партиялар, маҳаллий кенгашлар, бутун давлат 
аппарати, кенг жамоатчиликнинг амалий ҳара-
катига айланиши керак. Шу боис, мактабларда 
таълим сифати ҳамда жамиятда ўқитувчи 
касбининг нуфузини ошириш, муаллимларнинг 
шароитларини яхшилаш 2023 йилдаги энг асо-
сий вазифаларимиздан бири бўлади.

Ўқитувчиларнинг мақомини, уларнинг шаъни 
ва қадр-қимматини ҳимоя қилишни Конститу-
цияда алоҳида белгилаш зарур, деб ҳисоблай-
ман.

Келгуси йилдан бошланғич синфларда 
мутлақо янги методика асосида яратилган 

дарслик лар бўйича ўқитиш йўлга қўйилади. Ҳо-
зирги вақтда улар халқаро экспертизадан ўтиб, 
ўзимизда синовдан ўтказилмоқда. Лекин юқори 
синфларда-чи? Очиқ айтиш керак, уларда бе-
рилаётган таълим ва тарбия сифати, ўқитувчи-
ларнинг билими ва маҳоратини талаб даража-
сида, деб бўлмайди.

Болаларимиз мактабдан она тили ва чет 
тилларини пухта ўзлаштириб, компьютерда 
ишлашни ўрганиб чиқиши зарур. Фарзандлари-
мизни касб-ҳунарларга, санъат ва маданиятга 
қизиқтиришимиз лозим.

Ўқувчиларда эркин ва креатив фикрлашни, 
жамоада ишлаш ва мулоқот кўникмаларини 
шакллантириш зарур.

Мана, мактабларимизга қандай муҳит кириб 
келиши керак!

Бу борада Президент мактабларида 130 та 
мамлакатда маъқулланган “A-level” таълим 
дастури йўлга қўйилгани ўз самарасини бер-
моқда.

Бу жараёнда ҳар бир ўқувчи ўзининг қоби-
лиятига қараб, аниқ йўналишлар бўйича чуқур 
ўқитилади, дунёнинг нуфузли олийгоҳларига 
кириш имкониятлари кенгаяди.

Шу боис, 2023 йилдан мактаб таълимини 
халқаро таълим дастурлари асосида бутунлай 
ислоҳ қилишни бошлаймиз.

Бу ишларни тизимли йўлга қўйиш, янги дарс-
ликларни ишлаб чиқиш, илғор таълим стан-
дартлари ва методикаларини жорий этиш учун 
алоҳида илмий институт ва лабораториялар 
ташкил қилинади. Миллий ўзлигимиз тимсоли, 
маънавиятимиз асоси бўлган она тилимизга 
эътибор янада кучайтирилади.

Ҳозирги очиқлик сиёсати, чет эл инвестиция-
лари ва янги корхоналарнинг ортиб бораётгани 
ёшларимизни замонавий билимлар ва хорижий 
тилларни ўрганишга ундамоқда. Шу боис, мак-
табларга юқори малакали хорижий ўқитувчи-
ларни олиб келишга мажбур бўляпмиз.

Фурсатдан фойдаланиб, юртимиздаги барча 
мактаб жамоаларига мурожаат қилмоқчиман.

Жондан азиз болаларимиз мактабдан чет 
тилларни, касб-ҳунар ва компьютер саводхон-
лигини пухта ўрганиб чиқса, биласизларми, жа-
миятимиз қандай ўзгаради?

Янги Ўзбекистонда мактаб жамоалари ва 
муаллимларининг масъулияти – айнан ана шу 
масалаларда яққол намоён бўлади. Ва мен 
ишонаман – сиз, жонкуяр ўқитувчиларимиз бу 
вазифани шараф билан уддалайсизлар.

Келгуси йили 70 та янги мактаб қурилади, 
460 та мактаб кенгайтирилади. Хусусий инвес-
тициялар иштирокида 100 та мактаб қуриш 
лойиҳалари бошланади, келгуси беш йилда 
уларнинг сонини 1 мингтага етказамиз.

Йил бошидан Қорақалпоғистон ва Хоразмда 
285 минг нафар бошланғич синф ўқувчилари 
учун бепул овқатланиш йўлга қўйилди. Бу бо-
рада етарли тажриба орттирдик.

Келгуси ўқув йилидан бошлаб ушбу ама-
лиёт қолган вилоятлар ва Тошкент шаҳри мак-
табларида ҳам жорий этилади ва бунинг учун 
2,3 триллион сўм ажратилади. Бу жараён-
ларни шаффоф тизим асосида ташкил этиш, 
фарзанд ларимизни соғлом ва сифатли овқат 
билан таъминлашга халқ таълими вазири 
масъул ва жавобгар бўлади.

Таълим соҳасидаги навбатдаги муҳим йўна-
лиш, бу – ёшларнинг замонавий касб-ҳунар 
эгаллаши учун барча зарур шарт-шароитларни 
яратишдан иборат.

Мактаб битирувчиларининг 50 фоизи меҳнат 
бозорига ҳеч қандай касбга эга бўлмасдан ки-
риб келаётгани ҳаммамизни ўйлантириши ке-
рак. Шу боис, 700 дан ортиқ касб-ҳунар мак-
таби, коллеж ва техникумлар имкониятидан са-
марали фойдаланиш зарур.

Бу мақсадда 2023 йилдан бошлаб янги дас-
тур амалга оширилади. Ҳар бир вилоятда 1 та-
дан техникумда Европа касбий таълим стан-
дартлари жорий этилади. Келгуси беш йилда 
барча коллеж ва техникумлар ушбу тизим би-
лан қамраб олинади.

Шу билан бирга, иқтидорли ёшларни қўл-
лаб-қувватлашни кенгайтирамиз. Кимё сано-
ати, электр техникаси, транспорт ва энергетика 
соҳаларида нуфузли халқаро ташкилотлар би-
лан бирга, алоҳида Муҳандислик мактаблари 
ташкил қилинади. Бу тизим бизда ҳозиргача 
бўлмаган. Лўнда айтганда, янги замон инже-
нерлари тайёрлаш тизимини яратамиз.

Сўнгги олти йилда болаларни мактабгача 
таълим билан қамраб олиш даражаси 27 фо-
издан 70 фоизга етиши натижасида бугунги 
кунда 2 миллионга яқин бола боғчага бор-
моқда. Яқинда Тошкент шаҳрида ўтказил-
ган ЮНЕСКОнинг Мактабгача таълим бўйича 
Умумжаҳон анжуманида ҳам бу ислоҳотлари-
миз юксак эътироф этилди.

Шу билан бирга, келгуси беш йилда қамровни 
80 фоизга етказиш учун 600 минг янги боғча 
ўрни керак. Бу – жуда катта марра. Шу боис, 
боғчалар сонини кўпайтириш, улардаги таълим 
ва тарбия сифатини тубдан яхшилаш бўйи-
 ча беш йиллик дастур қабул қилинади. Боғча 
қамровини кенгайтириш бўйича хусусий сек-
торга қўшимча шароитлар яратилади.

Сўнгги йилларда олийгоҳларимиз 2,5 баро-
бар кўпайиб, 198 тага етди, қамров даражаси 9 
фоиздан 38 фоизга ошди.

Биз бу рақамларни янада кўпайтиришни 
мақсад қилганмиз. Лекин, таълим сифати нима 
бўлади, деган савол ҳаммамизни ўйлантириши 
керак.

Авваламбор, бунга ҳар бир олийгоҳ ўзи ҳа-
ракат қилиши лозим, ўшанда натижа бўлади.

Бу борада 41 та олийгоҳга академик ва 
молия вий мустақиллик берилди, уларда транс-
формация офислари очилди. Олийгоҳ ректор-
лари, профессор ва ўқитувчилар бу жараён-
ларда фаол бўлишлари, янги, илғор методика-
ларни жорий қилишлари керак.

Келгуси йилда олийгоҳ талабалари учун 
имтиёзли таълим кредитларига ресурслар 2 
баробар кўпайтирилиб, 1,7 триллион сўм ажра-
тилади.

Бу йил илм-фан ва инновацияларга 1,5 трил-
лион сўм йўналтирилди. Бу – 2017 йилга нисба-
тан қарийб 6 баробар кўп, дегани.

Олимларнинг иш ҳақи ҳам 4,5 баробар оши-
рилди.

Буларнинг барчаси ҳисобидан нано ва био-
технологиялар, рақамли геология каби 18 та 
янги илмий йўналиш ташкил этилди.

Келгуси йили илм-фан ва инновацияларга 
1,8 триллион сўм ажратилади.

Энди олимларимиз сув ва энергияни тежаш, 
тупроқ унумдорлиги ва ҳосилдорлик, геология, 
саноат, қурилиш каби бугунги кунда биз учун 
долзарб йўналишларда аниқ натижалар кўрса-
тишлари керак.

Ҳурматли юртдошлар!
Халқимизнинг малакали ва сифатли тиббий 

хизматлардан фойдаланиш имкониятларини 
янада кенгайтирамиз.

Аввало, бепул тиббий ёрдамнинг кафолат-
ланган ҳажми қонун билан белгиланади.

Ажратилаётган маблағлар ҳар бир беморга 
етиб бориши учун давлат тиббий суғуртасига 
ўтишни тезлаштирамиз. Келгуси йили бу ти-
зим Тошкент шаҳрида бошланади. Босқич-
ма-босқич бошқа ҳудудларда ҳам жорий қили-
нади.

Шу ўринда бир оғриқли масалани айтиб ўт-
моқчиман. Бугунги кунда 7 миллион аҳоли-
мизда турли хил сурункали касалликлар бор.

Соғлом ҳаёт тарзи ҳақида олти йилдан бери 
гапиряпмиз. Лекин Соғлиқни сақлаш вазирлиги 
буни ҳали жой-жойига қўя олмаяпти. Соғлом 
овқатланиш рационига доир тавсиялар одам-
ларга етказилмаяпти, турли ёшдаги кишилар 
учун жисмоний машқларни ўргатиш ишлари 
йўқ. Аслида, инсон саломатлиги, тиббиётнинг 
замини ҳам шулар-ку! Шу боис, “Тўғри овқат-
ланиш ва соғлом турмуш тарзи” янги умум-
миллий ҳаракатини маҳалладан бошлаймиз. 
Бу ҳаракатда ёшу қари – барча юртдошларимиз 
ўз ўрнини топиши керак.

Аҳолига бирламчи тиббий хизматларни 
янада яқинлаштириш ишлари давом эттири-
лади. Келгуси икки йилда ҳар бир оилавий по-
ликлиника ва шифокор пунктига энг керакли 
ускуна ва жиҳозлар етказиб берилади, экс-
пресс лабораториялар тўлиқ янгиланади.

Янги йилда қўшимча 140 та оилавий шифо-
кор пункти ва поликлиникалари, 520 та олис 
ва чекка маҳаллада ихчам тиббиёт пунктлари 
ташкил этилади.

Шу билан бирга, оналар ва болалар сало-
матлигини муҳофаза қилиш бўйича уч йиллик 
катта дастур амалга оширилади. Барча туғруқ 
комплекслари тўлиқ таъмирланади ва жиҳоз-
ланади, ўринлар сони 35 фоизга кўпайтири-
лади.

Бундан ташқари, мамлакатимизда 15 мингга 
яқин онкологик беморлар нур ёрдамида даво-
ланишга муҳтож. Шу боис, келгуси йилда Са-
марқанд, Фарғона ва Хоразмда, давлат-хусу-
сий шериклик асосида Радиология марказла-
рини ташкил этиш лойиҳаларини бошлаймиз.

Муҳтарам қўшма мажлис қатнашчилари!
Маълумки, барча ислоҳотларимиз замини ва 

кўзгуси бу – маҳалла. Жамиятимиздаги барча 
жараёнлар маҳалла ҳаётида ўз ифодаси ва 
амалий ечимини топади.

Маҳалла – тинчлик ва осойишталик пой-
девори, аҳиллик ва ҳамжиҳатлик, маъри-
фат ва тарбия қўрғонидир. Шунинг учун ҳам 
бундан буён давлат инвестиция дастурлари 
маҳалла даражасига туширилади.

Авваламбор, 2023 йилда аҳоли томонидан 
таклиф берилган сув, электр энергияси, йўл, 
мактаб каби йўналишлар бўйича лойиҳалар 
учун қарийб 3 баробар кўп, яъни 8 триллион 
сўм йўналтирилади.

Ҳар бир маҳалла ўзининг кутубхонаси, спорт 
майдончасига эга бўлиши зарур.

Маҳалла ўзининг муаммосини мустақил ҳал 
этиши учун “Маҳалла бюджети” тизими жо-
рий этилади. Бунинг учун янги йилда 1 январ-
дан бошлаб мол-мулк ва ер солиқларининг бир 
қисми маҳалланинг ўзида қолади.

Шу билан бирга, Конституциямизга аҳоли-
нинг муносиб ҳаёт кечириши ва уй-жойга эга 
бўлиши тўғрисидаги янги моддаларни киритиш 
лозим, деб ҳисоблайман.

Аҳоли учун янги уй-жойлар қуриш ҳажмини 
1,5 баробар ошириб, 90 мингга етказамиз. Бу 
борада икки йил олдин бошланган имтиёзли 
шартлар асосида ипотека кредитлари бериш 
давом эттирилади.

Келгуси йилда Тошкент вилоятида “Менинг 
биринчи уйим” янги ипотека дастури бошла-
нади. Дастур доирасида, биринчи навбатда ту-
рар жойга эҳтиёжи бор ҳамда ёш оилалар учун 
энг қулай шартлар асосида уй-жойлар барпо 
этилади.

Бундан ташқари, жамоат транспортидаги ва-
зият мутлақо ўзгаради. Тошкент шаҳри учун қў-
шимча равишда 1 мингта замонавий автобус 
сотиб олинади, 7 та ер усти метро бекати ишга 
туширилади. Буларнинг ҳисобидан ҳар куни 
500 мингдан зиёд пойтахт аҳолиси ва меҳмон-
ларига қўшимча қулайликлар яратилади.

Ҳудудларда ҳам йўловчи ташиш сифатини 
яхшилаш мақсадида яна 1 мингта автобус ҳа-
ракати йўлга қўйилади. Бу орқали жамоат 
транспорти бўйича аҳвол оғир бўлган 300 та 
маҳалладаги 1 миллион аҳолининг узоғи яқин 
қилинади.

Учинчи йўналиш. Инсон ҳуқуқ ва эркинлик-
ларини ишончли ҳимоя қилиш давлатнинг конс-
титуциявий мажбурияти сифатида белгила-
ниши лозим.

Сўнгги йилларда суд-ҳуқуқ тизимида адо-
лат ўрнатиш бўйича кўп иш қилдик. Шу билан 

бирга, одил судловни таъминлаш бўйича ҳали 
қўлимиз етиб бормаган масалалар бор. Аф-
суски, ҳозир ҳам тергов сифати пастлиги, суд-
ларда одамларнинг оворагарчилиги, суд қарор-
лари ижро этилмай қолаётгани билан боғлиқ 
ҳолатлар учрамоқда.

Бу масалалар, энг аввало, Олий суд раиси 
ва Бош прокурорни ташвишга солиши керак.

Нима учун ҳалигача давлат ҳисобидан бепул 
таъминланадиган адвокатларни электрон тан-
лаш тизими ишга тушмади? Ким бунга қарши?

Бу масалани алоҳида назоратга олиб, тез 
кунларда ушбу тизимнинг тўлиқ ишга тушири-
лишини таъминлашимиз зарур.

Шу боис, қисқа муддатда ҳуқуқ-тартибот идо-
раларини янгича ишлашга ўргатадиган, одил 
судлов сифатини оширадиган тизим яратамиз. 
Бу масалада алоҳида Фармон имзоланади.

Энг аввало, одамларимизнинг жойларда 
суд ма-суд сарсон бўлиб юришларига барҳам 
берилади. Бунинг учун адолатли ҳукм ва қарор 
чиқариш бўйича вилоят судларининг ваколати 
ҳам, масъулияти ҳам оширилади.

Тинтув ўтказиш, телефон сўзлашувини эши-
тиш ва мулкни хатлашга санкцияни проку-
рордан судга ўтказамиз. Энди терговчи жино-
ятга алоқадор деб, ҳар қандай мулкни хатлаб 
қўя олмайди. Ахир, биз хусусий мулк дахлсиз-
лигини кучайтириш бўйича озмунча ҳаракат 
қиляп мизми?

Бундан буён мулк ҳуқуқини чеклашга оид 
ҳар қандай ҳаракат фақат суд орқали бўлади.

Тергов сифатини ошириш бўйича ҳам ти-
зимли чоралар кўрамиз. Тергов шахсни айб-
лаш учун эмас, жиноятни фош этиш орқали 
ҳақиқатни аниқлаш учун ишлаши керак.

Шу билан бирга, судда ишларни кўришда 
қатнашадиган алоҳида прокурорлар корпуси 
шакллантирилади. Улар махсус ўқитилади, 
ишни судда кўришда холис, мустақил бўлиши 
қонун билан белгиланади.

Одил судловни таъминлашда ҳимоячига бе-
рилган ҳуқуқлар ҳам қайта кўриб чиқилиб, ет-
майдиган ваколатлар берилади.

Нима учун адвокатга жиноят иши қўзғатиш 
ва тугатиш ҳақидаги қарордан нусха берил-
майди? Бундай ҳолатда тенглик ҳақида қандай 
гапириш мумкин?

Энди судларга жиноят иши фақат айблов ху-
лосаси билан эмас, балки ҳимоячининг фикри 
билан бирга қабул қилинади.

Айбланувчининг ҳимоячидан воз кечиши бўйи-
 ча ҳар бир ҳолат прокурор, суд томонидан син-
чиклаб ўрганиладиган тизим жорий қилинади.

Охирги пайтларда айрим вақтинча ушлаб 
туриш жойларида инсон ҳуқуқлари бузилиши 
бўйича оғриқли масалалар кўтарилмоқда.

Бизнинг юртимизда бундай ҳолатлар умуман 
бўлиши мумкин эмас. Ким бунга амал қилмаса, 
қонун устувор, жазо муқаррар бўлади.

Шу боис, бундай жойларга олиб келинган 
барча шахсларни ҳисобга олишнинг онлайн ти-
зими жорий этилади ва юзни таниш ускунаси 
ўрнатилади.

Ҳеч кимнинг унутишга ҳаққи йўқ – қонун 
талаблари ва инсон ҳуқуқлари – биз учун 
олий қадрият.

Бош прокурор ва ички ишлар вазири бу 
ҳақиқатни ҳар бир ходимига етказиб, таъсир-
чан назорат ўрнатиши шарт.

Илғор хорижий тажрибалар асосида маъ-
мурий судлар фаолиятини янги босқичга олиб 
чиқамиз.

Маъмурий судларга ҳоким қароридан норози 
бўлиб мурожаат қилинган тақдирда, ишларни 
экстерриториал тартибда, яъни бошқа ҳудудда 
ҳам кўриш амалиёти жорий қилинади.

Вазирлар ҳам, ҳокимлар ҳам бир ҳақиқатни 
яхши тушуниб олиши керак: Ўзбекистонда 
мулк ва инвестициянинг ҳимоячиси қайси-
дир ҳоким ёки вазир эмас, фақат Конститу-
ция, қонун ва суд бўлади. 

Бу борада Халқаро тижорат судини Ўзбе-
кистонда ташкил қилиш бўйича ҳам амалий 
ишлар бошланди.

Юқоридаги барча ташаббусларни Конститу-
цияда тўғридан-тўғри муҳрлаб қўйиш лозим.

Шу ўринда биз учун долзарб муаммо бўлган 
коррупция масаласига алоҳида тўхталиб ўт-
моқчиман.

Ўтган икки йилда 5 мингга яқин мансабдор 
коррупцияга доир жиноятлар бўйича жавобгар-
ликка тортилди. Лекин, очиқ айтиш керак, бу – 
масаланинг сабаби билан эмас, оқибати билан 
курашиш.

Депутат ва сенаторлар, маҳаллий кенгашлар 
ҳам бонг уриб, аниқ соҳаларни таҳлил қилиб, 
коррупцияни бартараф этиш бўйича фаол бў-
лишлари керак эмасми?

Ҳар бир депутат ўзининг округидаги бюджет 
ҳисобидан бўлаётган қурилишлар, йўлларни 
ҳар ойда бориб кўрса, буюртмачи ва пудрат-
чидан сифатни талаб қилса, биласизларми, 
аҳвол қандай ўзгаради? Бунинг учун сизларда 
етарли ваколат ҳам, шижоат ҳам бор.

Коррупцияга қарши курашиш борасида 
алоҳида қонунлар қабул қилиниб, ҳуқуқий асос-
лар яратилди.

Энди амалий ишларни кучайтириш керак. 
Сунъий монополияга, ёпиқ схемаларга, уму-
ман коррупцияга имкон яратадиган барча 
бўшлиқларга барҳам берилади.

Тўртинчи йўналиш экология, айниқса, сув 
масалалари глобал муаммога айланиб бораёт-
гани билан боғлиқ.

Биз нафақат бугунги, балки келажак авлод-
ларни ҳам ўйлашимиз шарт. Шу боис, Конститу-
циямизда табиий ресурслар, жумладан, сув ҳав-
залари ва ер ости захираларини муҳофаза қи-
лиш бўйича талабларни кучайтиришимиз зарур.

Биласиз, мамлакатимиз сўнгги 3 йилда 
қурғоқчиликни бошдан кечирди. Бунинг таъ-
сири, айниқса, Амударёнинг қуйи ҳавзасидаги 
ҳудудларимизда яққол сезилди.

ЎЗБЕКИСТОН РЕСПУБЛИКАСИ ПРЕЗИДЕНТИ 
ШАВКАТ МИРЗИЁЕВНИНГ ОЛИЙ МАЖЛИС ВА 
ЎЗБЕКИСТОН ХАЛҚИГА МУРОЖААТНОМАСИ

Шу ўринда Амударё ўзанида янги канал 
қурилиши бўйича қўшни Афғонистоннинг 
муваққат ҳукумати ҳамда жаҳон ҳамжа-

мияти билан бирга халқаро меъёрлар асосида 
ва минтақанинг барча давлатлари манфаатла-
рини инобатга олиш юзасидан амалий мулоқот-
лар олиб бориш лозим, деб ҳисоблаймиз. Бун-
дай ёндашув қўшниларимиз томонидан ҳам 
қўллаб-қувватланишига ишонамиз.

Умуман, сўнгги 15 йилда ёғингарчилик 25 
фоизга қисқарди. Ёзда ўта иссиқ кунлар даво-
мийлиги ортгани олдимизда ҳали катта синов-
лар борлигидан далолат беради. Лекин ҳо-
зирги вақтда экин майдонларига сув етказиб 
беришда сезиларли йўқотишлар бор. Шу боис, 
сув хўжалиги тизими ислоҳ қилинади.

Сувнинг ҳисобини очиқ-ошкора юритиш ти-
зими жорий этилади ва келгуси уч йилда 13 
мингга яқин сув хўжалиги объекти рақамлашти-
рилади. Шу билан бирга, 16 та йирик насос 
станцияси давлат-хусусий шериклик асосида 
модернизация қилинади ва муқобил энергияга 
ўтказилади.

Буларга қўшимча равишда сув солиғи бўйи-
 ча тушумларнинг бир қисми туманларда суғо-
риш хизматларини ривожлантириш, ариқ, зовур 
ва каналларни бетонлашга йўналтирилади.

Ҳозирги вақтда бутун дунёда бўлгани каби 
Ўзбекистонда ҳам жиддий экологик муаммолар 
пайдо бўлмоқда. Аксарият ҳудудларимизда 
туп роқ таркиби бузилиб, унумдор ерлар қисқа-
риб бораётгани, чўлланиш, сув етишмаслиги, 
қурғоқчилик, аҳолини тоза ичимлик суви билан 
таъминлаш шулар жумласидандир.

Табиатимизни асраб-авайлаш, сув, ҳаво ва 
атроф-муҳитни тоза тутиш келгуси йилда ҳар 
бир маҳалла аҳолисининг маданияти ва ама-
лий ҳаракатига айланиши керак. Бу борада 
мавжуд вазиятни ижобий томонга ўзгартириш 
учун экология ва атроф-муҳитни асраш бўйи-
 ча саъй-ҳаракатларимизни, хусусан, “Яшил 
макон” умуммиллий лойиҳаси доирасидаги 
ишларимизни кучайтирамиз.

Ҳурматли халқ вакиллари!
Биз қишлоқ хўжалигида ислоҳотларни 

қатъий давом эттирамиз.
Ер муносабатлари бўйича катта ишларни 

бошлаб, шу йилнинг ўзида 100 минг гектар экин 
ерини аҳолига деҳқончилик қилиш учун бўлиб 
бердик. Бунинг ҳисобидан 1,5 миллион тонна 
қўшимча озиқ-овқат етиштирилди.

Энг асосийси, қишлоқларда 400 мингта янги 
деҳқон хўжалиги ташкил қилинди, 1 миллион 
200 мингдан зиёд одамларимиз банд бўлиб, 
даромад оляпти.

Агар шу ислоҳотни қилмаганимизда, бозор 
ва дўконларимиз ҳозиргидек тўкин бўлармиди, 
экспорт шу даражага етармиди, жон бошига да-
ромад ўсармиди?

Шу боис, 2023 йилда ҳам сув таъминоти 
яхши бўлган 100 минг гектар қўшимча экин 
майдонларини аҳолига ажратамиз. Бунинг ҳи-
собидан қарийб 350 мингта янги деҳқон хўжа-
лиги ташкил этилади.

Агар жами 750 мингта янги деҳқон хўжали-
гини тадбиркорга, ер эгасига айлантира олсак, 
қишлоқда жуда кўп ижтимоий муаммолар, ав-
вало, ишсизлик ва камбағаллик масаласи ечи-
лади. Мен бунга ишонаман.

Вилоят ва туман ҳокимлари бу ишни са-
марали ташкил этишга масъул ва жавобгар 
бўлиб, халқ олдида доимий ҳисобот бериб 
бориш лари керак. Бунинг учун кооперацияни 
фаол қўллаб-қувватлаймиз, кичик ва ўрта қув-
ватли сақлаш корхоналари, саралаш ва қайта 
ишлаш инфратузилмасини ривожлантирамиз.

Умуман, аграр соҳада юқори қўшилган қий-
мат занжирини яратиш лойиҳаларига 2023 
йилда 1 миллиард доллар ажратилади.

Бешинчи йўналиш. Эркин бозор меха-
низмларини жорий қилиш, соғлом рақобат ва 
хусусий мулк дахлсизлигини таъминлаш, тад-
биркорликни қўллаб-қувватлаш Конституцияда 
алоҳида ўрин эгаллаши керак.

Бугунги кунда дунёда содир бўлаётган кес-
кин жараёнлардан барчангиз хабардорсиз. 
Жаҳонда мураккаб геосиёсий вазият, энер-
гия ресурслари танқислиги кучайиб бормоқда, 
озиқ-овқатга эҳтиёж ортиб, молиявий ресурс-
лар қимматлашмоқда.

Бундай вазиятда, қанчалик оғир бўлмасин, 
иқтисодий ислоҳотларни қатъий давом этти-
рамиз, ички имкониятларни тўлиқ сафарбар 
қилиб, хусусий секторни янада қўллаб-қувват-

лаймиз. Бунинг учун, энг аввало, тадбиркор-
лик муҳитини тобора яхшилаш бўйича ислоҳот-
ларни жадаллаштирамиз.

Биринчи навбатда, ҳудудлар ўртасидаги 
иқтисодий тенгсизликни қисқартириш, барча 
туман ва шаҳарларни бир маромда ривожлан-
тириш бўйича янгича ёндашувлар жорий эти-
лади.

Биз чуқур таҳлил қилдик. Келгуси йилдан 
бош лаб туман ва шаҳарлар мавжуд шароити, 
салоҳияти ва имкониятларидан келиб чиқиб, 5 
та тоифага ажратилади. Жумладан, тадбиркор-
лик учун ҳар томонлама ривожланган 26 та ту-
ман – 1-тоифага; инфратузилмаси яхши бўлган 
46 та туман – 2-тоифага; шароити нисбатан қо-
ниқарли бўлган 76 та туман – 3-тоифага; жози-
бадорлиги етарли бўлмаган 40 та туман – 4-то-
ифага; шароити оғир бўлган 20 та туман – 5-то-
ифага тўғри келади.

Энди тоифага қараб, туманларнинг иқтисо-
дий ривожланишини белгилаймиз. Тадбиркор-
лар учун субсидия, кредитлар ва компенсация-
лар тоифалардан келиб чиқиб ажратилади. 
Улар учун солиқ ставкалари ҳар хил бўлади.

Мисол учун, бешинчи тоифага кирувчи, ша-
роити энг оғир бўлган 20 та туман учун айлан-
мадан олинадиган солиқ, фойда солиғи, ижти-
моий солиқ ставкаларини 1 фоиз миқдорида 
белгилаймиз. Мазкур туманлардаги тадбиркор-
лар ер ва мол-мулк солиқлари бўйича ҳисоб-
ланган сумманинг атиги 1 фоизини тўлайди. 
Якка тадбиркорлар қатъий ставкадаги со-
лиқларни тўлашдан озод этилади.

Худди шундай, бошқа тоифадаги туман-
ларда кредитларга пасайтирилган фоиз став-
каларини қўллаш, инфратузилма харажатла-
рини давлат томонидан қоплаб бериш каби бир 
қатор енгилликлар берилади.

Бюджет харажатлари, аҳоли ва тадбиркор-
лар олдидаги мажбуриятларимизни қисқартир-
маган ҳолда, бизнесга солиқ юкини камайти-
риш бўйича ишларни давом эттирамиз. Жум-
ладан, 1 январдан бошлаб қўшилган қиймат 
солиғи ставкасини 15 фоиздан 12 фоизга па-
сайтириш ҳисобидан тадбиркорлар ихтиёрида 
йилига камида 14 триллион сўм маблағ қолади. 
Лекин бизнес муҳитини яхшилаш учун фақат 
солиқни камайтиришнинг ўзи етарли эмас.

Ўтказилган сўровларда 70 фоиз тадбиркор-
лар солиқ, божхона, ҳокимият, электр, кадастр, 
ёнғин хавфсизлиги, санитар назорат каби идо-
ралар томонидан маъмурий босимлар борли-
гини билдирган. Шу боис, 2023 йилда назорат 
қилувчи ва рухсат берувчи идоралар фаолияти 
яна бир марта танқидий кўриб чиқилади.

Биринчи навбатда, илғор тажрибалар асо-
сида солиқ ва божхона маъмурчилиги жиддий 
ислоҳ қилинади. Бунда ҳамма давлат идора-
ларида тадбиркорларга сервис хизмати кўрса-
тишни баҳолаш тизими жорий қилинади. Кел-
гуси йил шу масала билан қаттиқ шуғуллана-
миз.

Таъкидлаб айтмоқчиман: биз тадбиркорлик 
соҳасида жавобгарликни енгиллаштириш бўйи-
 ча бошлаган ислоҳотларимизни жадал давом 
эттирамиз.

Ҳурматли дўстлар!
Халқимиз ҳам, тадбиркор ва инвесторлар 

ҳам биздан долзарб масала бўлган энергетика 
соҳасида аниқ ечимлар кутаётгани сир эмас.

Очиқ айтиш керак, энергетика соҳасидаги 
муаммолар бугун пайдо бўлиб қолгани йўқ.

Кўп йиллар давомида янги газ конларига 
инвестиция киритилмагани, электр ва газ тар-
моқлари модернизация қилинмагани ҳам айни 
ҳақиқат. Оқибатда тизимда аниқ ҳисоб-китоб 
йўқлиги, катта йўқотишлар оддий ҳолга айла-
ниб қолган эди.

Шу билан бирга, сўнгги олти йилда аҳолимиз 
13 фоизга, саноат корхоналари эса 2 баробар 
ортиб, 45 мингдан 100 мингтага кўпайди. Нати-
жада электр энергиясига талаб камида 35 фоиз 
ошди ва йилдан-йилга кўпайиб бормоқда.

Иқтисодиётимиз барқарор ривожланиши 
учун энергетика соҳасига 25-30 миллиард дол-
лар инвестиция керак. Бунга фақатгина хусусий 
инвестицияларни жалб қилиш орқали эришиш 
мумкин.

Шу боис, сўнгги уч йилда соҳага 8 миллиард 
долларлик тўғридан-тўғри инвестициялар жалб 
қилинди. Жумладан, ўтган ҳафтада Бухоро, 
Наманган ва Хоразмда қуввати 500 мегаваттли 
яна 3 та қуёш станциясини қуриш бўйича тан-
лов якунланди. Депутат ва сенаторлар томони-

дан қабул қилинган янги қонунлар бунинг учун 
ҳуқуқий асос бўлди.

Йил бошидан қуввати 1,5 минг мегаваттли 7 
та электр станциясини ишга туширдик.

Келгуси йилда яна 4,5 минг мегаваттли 11 
та йирик лойиҳани якунига етказамиз. Жумла-
дан, Бухоро, Жиззах, Қашқадарё, Навоий, Са-
марқанд, Фарғона ва Тошкент вилоятларида 
барпо этиладиган қуёш ва шамол электр стан-
циялари ҳисобидан қўшимча 14 миллиард ки-
ловатт электр ишлаб чиқарилади. Бу орқали 
хонадонларга бериладиган электр энергияси 
50 фоизга кўпаяди.

Очиқ айтиш керак, кўп иқтисодчилар энер-
гетика соҳасида эркин бозорга ўтишни таклиф 
қилмоқда.

Бу – тўғри йўл. Мен ҳам буни хоҳлайман. Ле-
кин халқимизнинг жон бошига даромади, ижти-
моий ҳимоясини ўйлаб, бу соҳадаги ислоҳот-
ларни шошмасдан, босқичма-босқич қилиши-
миз керак.

Энг муҳим масала – энергия ресурсларидан 
самарали фойдаланиш.

Афсуски, иқтисодиётимизда энергия сарфи 
бошқа давлатлардан 2 баробар юқори. Шунинг 
учун энергия самарадорлигини ошириш Мил-
лий дастурини қабул қиламиз. Депутат ва се-
наторларимиз бу ишга бош-қош бўлса, албатта 
ижобий натижа бўлади.

Уй, ишхона, боғча, мактаб ва кўчаларда 
одамларимизга энергиянинг қадрига етиш, уни 
тежашни ўргатиш керак. Қонунларимизда ҳам 
бу масалаларни мустаҳкамлаш зарур.

Шу билан бирга, кичик ҳажмдаги қайта 
тикланувчи энергия манбаларидан фойдала-
ниш кескин оширилади. Мисол учун, Тошкент 
вилоятида Олмалиқ, Бекобод комбинатлари ва 
бошқа йирик корхоналар ўз эҳтиёжлари учун 1 
минг мегаваттли қуёш электр станцияларини 
ўрнатса, йилига 2,5 миллиард киловатт соат 
электр ишлаб чиқарилади. Бу орқали Тошкент 
вилоятининг қарийб 30 фоиз электр истеъмоли 
таъминланади ва 500 миллион куб метр газ те-
жалади.

Худди шундай асосда бошқа вилоятлар ҳам 
ҳисоб-китобларини қилиб, келгуси йил учун 
аниқ режаларини белгилаб олиши керак.

Республиканинг ҳар бир туман ва шаҳар ҳо-
кими ҳам ўз ҳудудидаги хонадон ва корхона-
ларда жами 5-10 мегаваттли қайта тикланувчи 
энергия лойиҳаларини амалга ошириши шарт.

Агар ана шу масалага жиддий киришсак, бу 
ишлар албатта натижасини беради.

Умуман, келгуси уч йилда барча давлат таш-
килотларида қуёш панеллари ва иссиқ сув кол-
лекторлари ўрнатилади. Ушбу мақсадларда 2 
миллиард доллар миқдорида инвестиция жалб 
қилинади. Бунинг ҳисобидан уларнинг 60 фоиз 
электр ва газ истеъмоли “яшил энергия”га ўт-
казилади.

Аҳоли хонадонларида эса, қуёш панели ўр-
натишга ажратиладиган субсидиялар ҳажми 2 
баробар кўпайтирилади.

Умуман, “яшил энергия”га тезроқ ўтмасак, 
бу борада қонунларимизда ҳам аниқ меха-
низмларни белгиламасак, аҳолимиз ва тадбир-
корларимизни рози қила олмаймиз.

Газ захираларини кўпайтириш мақсадида 
геология-қидирув ишлари бўйича ўн йиллик 
дас тур қабул қиламиз. Бунда янги технология-
ларни жорий этиб, илк бор чуқур қатламларда 
газ қазиб чиқариш ишларини бошлаймиз. Жум-
ладан, Устюртнинг юқори истиқболга эга чуқур 
қатламларида қидирув ишларига нуфузли хо-
рижий инвесторлар жалб қилинади.

Газ қазиб чиқаришга олдин берилган барча 
лицензиялар қайта кўриб чиқилади, самарасиз 
ишлаётган корхоналар бўйича тегишли чора-
лар кўрилади.

Олтинчи йўналиш. Иқтисодиётга маҳаллий 
ва хорижий хусусий инвестицияларни кўпайти-
риш учун шароитларни янада яхшилаймиз.

Биз сўнгги олти йилда инвестициялар ҳаж-
мини ялпи ички маҳсулотнинг 30 фоизидан 
оширишга эришдик.

Келгуси йили қарийб 30 миллиард доллар 
сармоя жалб қилинади, шундан 25 миллиард 
доллар хусусий инвестициялар бўлади. Жум-
ладан, умумий қиймати 8 миллиард долларлик 
300 дан зиёд лойиҳани ишга туширамиз ва яна 
40 та янги йирик лойиҳа бошланади.

Мисол учун, “Ёшлик” мис конини ўзлашти-
ришнинг биринчи босқичи якунига етказилиб, 
60 миллион тонна рудани қайта ишлаш қувва-

тига эга 3-мисни бойитиш фабрикаси ишга ту-
шади. Бу орқали Олмалиқ комбинатининг ру-
дани қайта ишлаш қуввати ҳозирги 40 милли-
ондан 100 миллион тоннага етади.

Шу билан бирга, Олмалиқда мисни бойитиш 
фабрикаси ва Мис эритиш заводи лойиҳалари 
бошланади.

Навоийдаги Пистали конида 4 миллион 
тонна олтин рудасини қайта ишлаш мажмуаси-
нинг қурилиши якунланади.

Металлургия соҳасида амалга оширилаёт-
ган катта дастурларимиз беш йилдан кейин 
мисни – 3 баробар, олтинни эса йилига 150 тон-
нагача ошириш имконини беради.

Кимё, автомобилсозлик ва қишлоқ хўжалиги 
машинасозлигида ҳам катта-катта лойиҳалар 
ишга туширилади.

Шу билан бирга, фаол инвестицияларни 
жалб қилишда хусусийлаштириш ва давлат-ху-
сусий шериклик имкониятларидан тўлиқ ва са-
марали фойдаланиш зарур.

Келгуси йили катта хусусийлаштиришни 
бош лаймиз, 1 мингга яқин корхона савдога 
чиқарилади.

Бугун кўнглимдаги бир ниятимни сизларга 
очиқ айтмоқчиман. Менинг катта ниятим – юрт-
дошларимиз орасида юз минглаб мулкдорлар, 
акциядорлар пайдо бўлсин. Одамларимиз ўз 
омонатларини инвестиция қилиб, юқори даро-
мадларга эга бўлсин.

Шунинг учун топшириқ бердим: келгуси 
йилда энг йирик 10 та компания ва тижорат 
банкларимизнинг акциялари ўз аҳолимиз учун 
очиқ ва шаффоф савдога чиқарилади.

Бу чинакам халқчил IPO бўлишига ишона-
ман.

Шу борада илгари ҳам айтган гапимни так-
рорлашни ўринли, деб биламан: халқ бой 
бўлса, давлат ҳам бой ва қудратли бўлади.

Навбатдаги масала – 2023 йилда тайёр маҳ-
сулотлар экспортини қўшимча 4 миллиард дол-
ларга ошириш асосий мақсадимиз бўлади.

Бу йил бошланган “Янги Ўзбекистон – 
рақобатбардош маҳсулотлар юрти” дастури 
ўз самарасини бермоқда. Бир йилнинг ўзида 2 
минг  га яқин тадбиркорлар илк бор ташқи бозор-
ларга чиқди.

Келгуси йилда ҳам экспорт қилувчиларга 
транспорт ва бошқа харажатларини компенса-
ция қилиш давом эттирилади.

Европа бозорларига текстиль, электр тех-
никаси, чарм-пойабзал ва бошқа тайёр маҳсу-
лотлар экспортини камида 2 баробар ошира-
миз. Маҳсулотлар экспорти бўйича ҳозирги 9 та 
босқичдан иборат божхона расмийлаштируви 3 
баробар қисқаради.

Жаҳон савдо ташкилотига аъзо бўлиш бўйи-
 ча асосий музокараларни якунлаб, ички қонун-
чиликни мослаштириш, янги стандартларни 
жорий этиш ишларини жадаллаштирамиз.

Умуман, 2023 йилда экспорт ҳажми тарихи-
мизда илк бор 23 миллиард доллардан ортади.

Ҳурматли депутат ва сенаторлар!
Дунёдаги ҳозирги мураккаб шароитда очиқ 

ва прагматик, ўзаро ишонч ва ҳурматга асос-
ланган ташқи сиёсатни изчил давом эттирамиз.

Бундан кейин ҳам асосий эътиборимизни 
Марказий Осиёдаги барча қўшни мамлакат-
лар ва дунёдаги стратегик шерикларимиз бўл-
ган давлатлар, халқаро ташкилотлар билан кўп 
қиррали ва ўзаро манфаатли ҳамкорликни ку-
чайтиришга қаратамиз.

Миллий хавфсизликни таъминлаш, Қуролли 
Кучларимиз жанговар салоҳиятини ошириш 
борасидаги ишларимизни янги босқичга олиб 
чиқамиз.

Шу ўринда депутат ва сенаторларимиз, 
маҳалла, нуроний, хотин-қизлар ва ёшлар фа-
олларига, бутун халқимизга қарата айтмоқчи-
ман: энг бебаҳо олий неъмат – тинчлигимиз ва 
осойишталигимизнинг қадрига етайлик, оила-
ларимиз, фарзандларимиз, келгуси авлодла-
римизнинг бахту камоли учун бу улуғ бойликни 
асраб-авайлайлик!

Шу мақсадда биз ёшларимизни ҳарбий-ва-
танпарварлик руҳида тарбиялаш, уларнинг она 
юртга меҳри ва садоқатини оширишга янада 
кўпроқ аҳамият беришимиз керак.

Ёш авлодимизни ана шундай баркамол, эл-
юрт учун фидойи инсонлар қилиб тарбиялашда 
биз муҳтарам нуронийларимизга таянамиз.

Ҳаётимизнинг файзу фариштаси бўлган 
дуогўй отахон ва онахонларимизнинг сиҳат-
гоҳларда саломатлигини тиклаш, уларга 

маҳалла ва жамоат масканларида қўшимча 
шароитлар яратишни давом эттирамиз.

Миллати, тили ва динидан қатъи назар, Ўз-
бекистонни ўзининг Ватани деб биладиган, 
унинг равнақи учун ҳисса қўшиб келаётган ҳар 
бир фуқаро бундан буён ҳам давлатимиз ва жа-
миятимизнинг эътибори ва ардоғида бўлади.

Миллатлараро дўстлик, диний конфессия-
лар ўртасидаги ҳамжиҳатлик, ижтимоий бағри-
кенглик муҳитини янада мустаҳкамлаш учун 
бор куч ва имкониятларимизни сафарбар эта-
миз.

Бутун дунёда кучайиб бораётган радика-
лизм, экстремизм, терроризм, одам савдоси, 
гиёҳвандлик каби хатарлар, афсуски, бизни 
ҳам четлаб ўтмаяпти. Лекин такрор айтаман, 
мусулмон умматига сабоқ берган Имом Бухо-
рий, Имом Термизий, Имом Мотуридий каби 
буюк уламолар етишиб чиққан бизнинг диёри-
мизда бу борада адашганлар, радикализм ва 
экстремизм ғояларига берилганлар бўлиши 
мумкинми?

Биз жамиятимизда ҳар қандай радикал-
лашувга, ёшларимиз онгини бузғунчи ёт 
ғоялар билан заҳарлашга, диндан сиёсий 
мақсадларда фойдаланишга, маърифат ўр-
нини жаҳолат эгаллашига йўл қўймаймиз. 
Бунинг учун нафақат масъул ташкилотлар, 
балки барчамиз биргаликда муқаддас динимиз-
нинг инсонпарварлик моҳиятини очиб бериш, 
фарзанд ларимизни миллий ва умумбашарий 
қадриятлар руҳида тарбиялаш бўйича оила, 
маҳалла ва таълим масканларида иш олиб бо-
ришимиз зарур.

Бу муҳим масалада алоҳида Миллий дастур 
қабул қиламиз.

Жамиятимизнинг маънавий асосларини 
мус таҳкамлаш, маданият соҳасини ривожлан-
тириш, илмий-ижодий ташкилотлар, муҳтарам 
зиёлиларимиз фаолиятини қўллаб-қувватлаш 
ҳам биз учун устувор йўналишлардан бири 
бўлади.

Биз қадимий ва бой тарихимизни, айниқса, 
ғоят оғир шароитда илм-маърифат, инсон эр-
кинлиги, халқ озодлиги, Ватанга, миллий қадри-
ятларга меҳр ва садоқат ғояларини дадил кўта-
риб чиққан жадид боболаримиз фаолиятини 
янада чуқур ўрганишимиз лозим. Уларнинг улуғ 
мақсадлар йўлидаги мардона кураши ва фи-
дойилиги Янги Ўзбекистонни қуришда барча-
миз, аввало, ёшларимиз учун чинакам ибрат 
мактаби бўлиб хизмат қилиши зарур.

Франциядаги машҳур Лувр музейида шу кун-
ларда давом этаётган миллий кўргазма халқи-
мизнинг ноёб тарихий мероси, бетакрор ма-
данияти ва анъаналарига хорижда қизиқиш 
қанчалик юқори эканини кўрсатмоқда. Бундай 
тарихий ва маданий бойликларимизни ёшла-
римизга ва хорижий туристларга янада кенгроқ 
таништириш, музейларни замон талабларига 
мослаштириш бўйича алоҳида дастур амалга 
оширилади.

Қадрли юртдошлар!
Мана, сизлар билан биргаликда 2023 йил 

учун улкан мақсад ва вазифаларни белгилаб 
олдик. Албатта, дунёдаги ҳозирги мураккаб ша-
роитда бу вазифаларни амалга ошириш осон 
бўлмайди. Лекин биз ўтган даврда катта билим 
ва тажриба тўпладик. Энг муҳими, ўз куч ва им-
кониятларимизга бўлган ишончимиз тобора ор-
тиб бормоқда.

Шу боис, қанчалик қийин бўлмасин, тан-
лаган йўлимиздан ҳеч қачон ортга қайтмай-
миз. Кўзлаган марраларимизга албатта ета-
миз. Бу йўлда нияти улуғ, қалби пок, меҳнат-
каш халқимизга таянамиз.

Бир тану бир жон бўлиб ҳаракат қилсак, 
мен ишонаман, эл-юртимиз интилаётган 
Янги Ўзбекистонни албатта барчамиз бирга-
ликда бунёд этамиз.

Фурсатдан фойдаланиб, ислоҳотларимизни 
ҳар томонлама қўллаб-қувватлаб келаётган, 
барча синовларни мардона енгиб, ўзининг фи-
докорона меҳнати билан жонажон Ватанимиз 
равнақига беқиёс ҳисса қўшаётган мард ва оли-
жаноб, бағрикенг халқимизга яна бир бор таъ-
зим қиламан.

Барчангизни, бутун халқимизни кириб кела-
ётган Янги йил байрами билан чин қалбимдан 
самимий табриклаб, сиҳат-саломатлик, файзу 
барака, оилавий бахт тилайман.

Юртимиз тинч, халқимиз омон бўлсин!
Яратганнинг ўзи барчамизни, Ўзбекистони-

мизни паноҳида асрасин!

Миллий, минта³авий ва хал³аро Миллий, минта³авий ва хал³аро 
масалаларнинг ечимини топишдамасалаларнинг ечимини топишда
ПАРЛАМЕНТЛАРНИНГ ¤РНИ ОШАДИПАРЛАМЕНТЛАРНИНГ ¤РНИ ОШАДИ

БМТ Бош Ассамблеяси Ўзбекистон Президенти Шавкат Мирзиёев-
нинг навбатдаги муҳим ташаббусини қўллаб-қувватлади. 14 декабрь куни 
Бош Ассамблеянинг нав батдаги сессиясида ташкилотга аъзо барча мамла-
катлар БМТ Бош Ассамблея сининг 75-сессиясида давлатимиз раҳбари то-
монидан илгари сурилган Барқарор тараққиёт мақсадларига эришиш ва 
инсон ҳуқуқларини таъминлашда парламентлар ролини ошириш тўғриси-
даги махсус резолюциясини бир овоздан маъқуллади.

 Зуҳра ИБРАГИМОВА,
Олий Мажлис Қонунчилик палатаси Спикери 
ўринбосари, “Адолат” СДП фракцияси раҳбари

сурадиган, халқларнинг ижти-
моий-иқтисодий турмушини 
яхшилашга қаратилган қонун-
чиликни мус таҳкамлайдиган 
кучли парламентга бўлган за-
рурат ошиб бормоқда.

Қолаверса, иқлим ўзгариши, 
сув ва табиий ресурсларнинг 
етишмаслиги, пандемиянинг 
ижтимоий-иқтисодий оқибат-
лари, энергетика ва озиқ-овқат 
хавфсизлиги инқирози каби 
глобал муаммоларнинг қону-
ний ва ташкилий ечимлари 
парламентлар зиммасидаги 
масъулиятни янада оширади.

Ўзбекистон барқарор ривож-
ланиш мақсадлари соҳасида 
БМТ билан яқин ҳамкорлик қи-
либ келмоқда. БМТнинг 2030 
йилгача кун тартибида бўлган 
масалаларни амалга ошириш 
мақсадида Ўзбекистон ҳуку-
мати томонидан 2030 йилгача 
даврни қамраб олган барқарор 
тараққиёт соҳасидаги миллий 
мақсад ва вазифалари қабул қи-
линди, 17 та миллий мақсад, 125 
та вазифа тасдиқланди. Мил-
лий мақсад ва вазифаларнинг 

Резолюцияда COVID-19 пан-
демиясидан кейинги даврда 
ҳеч кимни эътибордан четда 
қолдирмасликни таъминла-
ган ҳолда кенг кўламли, барқа-
рор ва изчил тикланишни қўл-
лаб-қувватлаш мақсадида ҳам-
жиҳатлик, бирдамлик ва ҳар 
томонлама ҳамкорликка содиқ-
ликни мус таҳкамлашда парла-
ментларнинг муҳим ўрни қайд 
этилади.

Кўп фикрлиликка асослан-
ган парламент ёрдамида мам-

лакатда сиёсий барқарорликни 
сақлаб қолиш – жамиятда иқти-
содий тараққиёт суръатига, да-
ромадларнинг адолатли тақ-
симланишига, сиёсий имкони-
ятлар захираси тугамаслигига 
ва сиё сий партиялар ишининг 
самарадорлигига яхши таъсир 
кўрсатади. 

Дунё бўйича қарама-қар-
шиликлар ва можаролар куза-
тилаётган бугунги шароитда 
мамлакатларда очиқ ва конс-
труктив таклифларни илгари 

имплементацияси бўйича “Йўл 
харитаси” қабул қилинди, Пар-
ламент комиссияси ва ҳукумат 
ҳузурида Мувофиқлаштирувчи 
кенгаш тузилди. Илк бор Барқа-
рор ривожланиш мақсадларини 
бажариш бўйича Ихтиёрий 
миллий обзор тақдим этилди.

Президентимиз томонидан 
қабул қилинган Ҳаракатлар 
стратегия  си ва Янги Ўзбекис-
тоннинг тараққиёт стратегия-
 си БМТ Барқарор ривожланиш 
мақсадлари ижросининг беш 
йиллик “йўл хариталари” ҳи-
собланади. Халқаро минбар-
дан туриб, ташаббус илгари су-
ришдан олдин мамлакат миқё-
сида ҳам бу борадаги ишлар 
фаол амалга оширилмоқда. Ху-
сусан, 2021 йилнинг июнида Бу-
хоро шаҳрида Парламентлар-
аро Иттифоқ билан ҳамкор-

ликда “Барқарор ривожланиш 
мақсадларига эришишда гло-
бал парламентлараро ҳамкор-
лик” халқаро форуми ўткази-
либ, унда ўзаро ишонч, адолат 
ва ҳамжиҳатликка қаратилган 
парламентлараро ҳамкорликни 
ривожлантиришнинг янгича 
шакл ва услуб лари кенг дои-
рада муҳокама қилинган эди.

Энг муҳими, Резолюцияда 
2030 йилга қадар кун тарти-
бини тўлиқ ва муваффақиятли 
амалга оширишда ёшларнинг 
ҳиссаси ва аҳамияти эътироф 
этилди ва шу сабабли парла-
ментларга Барқарор ривожла-
ниш мақсадларига эришиш йў-
лида ёшларнинг парламент 
жараёнларида тўлиқ, тенг ва 
мазмунли иштирок этишини 
таъминлаш йўлларини излаш 
тавсия қилинган.

Муносабат

Бир сўз билан айтганда, белгиланган вазифалардан келиб 
чиқиб, биз, парламент вакиллари Барқарор ривожланиш мақсад-
ларига мувозанатли ва яхлит тарзда эришишни назарда тутувчи 
қонунчиликни мустаҳкамлаш ҳамда БМТ тавсияларининг бажа-
рилиши устидан парламент назорати механизмидан унумли фой-
даланиб, кўзланган ниятларга эришамиз.

Ўзбекистонда шу хусусдаги бир 
қатор қонун ҳужжатлари, жумла-
дан, Президентнинг хотин-қизлар 
ҳуқуқларини таъминлаш, гендер 
тенглиги ва аёлларни зўравонлик 
ва зулмдан ҳимоя қилиш, аёллар 
тадбиркорлигини ривожлантириш 
мақомини кучайтириш тўғриси-
даги фармон ва қарорлари қабул қи-
линган.

Айниқса, «Хотин-қизларни таз-
йиқ ва зўравонликдан ҳимоя қилиш 
тўғрисида»ги қонуннинг қабул қили-
ниши муҳим аҳамият касб этди. Қо-
нун оиладаги зўравонлик қурбонла-
рига ёрдам бериш, уларга бошпаналар 

ажратиш, ишонч телефонлари ва на-
фақат жисмоний зўравонлик, балки 
психологик ёки иқтисодий жиноят-
лар бўйича мажбурий жавобгарликка 
тортиш орқали аёлларни ҳимоя қилиш 
учун асосдир. Бундай чоралар, хусусан, 
БМТнинг инсон ҳуқуқлари бўйича идо-
ралари томонидан узоқ вақт давомида 
тавсия қилиб келинган. 

– Гендер тенглигини жорий қи-
лиш нуқтаи назаридан таълимдаги 
ижобий силжишларни алоҳида таъ-
кидлаш керак, – дей ди фахрий педа-
гог Неъматжон Бобохонов. – Яъни, 
2017 йилдан бош лаб аксарият олий 
ўқув юртларида турли мутахассис-

ликлар бўйича сиртқи бўлимлар 
фаолияти тикланди. Таълимнинг 
ушбу шакли ёш аёлларга болаларни 
парвариш қилиш ва бошқа оилавий 
мажбуриятларни бажаришга халал 
бермасдан олий маълумот олиш им-
кониятини беради.

Халқаро миқёсда ва миллий қо-
нунчилигимизда ҳам инсон ҳуқуқ 
ва эркинликларини ҳимоя қилиш, 
унинг ҳаёти, соғлиғи, қадр-қиммати 
ва бошқа қонуний манфаатларини 
ҳимоя қилиш масалалари устувор-
лик касб этади. Мамлакатимизда 
ҳам Конституциянинг 26-модда-
сида: «Ҳеч кимнинг қийноққа со-
линиши, зўравонликка, шафқатсиз 
ёки инсон қадр-қимматини кам-
ситувчи бошқа тарздаги тазйиққа 
дучор этилиши мумкин эмас», деб 
белгилаб қўйилган.

Наманган вилоятида «Аёлларга 
нисбатан зўравонликка барҳам бе-
риш халқаро куни», «Ҳаммамиз бир-
галикда зўравонликка қаршимиз», 
«Зўравонликсиз оила – фаровон ҳаёт 
сари!» шиори остида семинар тре-
нинглар ўтказилмоқда. Яқинда Ко-
сонсой туманида ташкил этилган 
тадбирлардан бирида вилоят ҳоки-

мининг ўринбосари – оила ва хо-
тин-қизлар бошқармаси бош лиғи 
Динара Якубова томонидан жа-
миятнинг турли соҳалари – ишда, 
ўқишда, оилада аёл ва эркак ўртаси-
даги муносабатларда аёлга нисба-
тан тазйиқ, зўравонлик ва куч ишла-
тиш ҳолатларида хотин-қизларнинг 
қонун билан ҳимояланганликлари 
бўйича ҳуқуқий маслаҳатлар бе-
рилди. Наманган вилояти бандлик 
бош қармаси бошлиғи Зафар Икро-
мов, Давлат меҳнат инспекцияси 
бошлиғи Ёқубжон Жамолов эса ўз 
соҳаларида олиб борилаётган ишлар 
ҳақида сўзладилар.

Гендер тенглигини таъминлаш 
доирасида «Адолат» СДП ташки-
лотлари ҳам қатор тадбирларни ўт-
казди. Партиянинг Наманган шаҳар 
кенгаши Наманган педагогика инс-
титути талабалари билан уюштир-
ган давра суҳбатида ҳам ушбу маса-
лага алоҳида тўхталиб ўтилди. Унда 
иштирок этган кенгаш раиси Мир-
зараҳмат Олимов гендер тенглиги 
бўйича фикр-мулоҳазаларини баён 
этди. Талабалар томонидан берил-
ган саволлар бўйича тегишли ту-
шунчалар берилди.

Нурбек АБДУЛЛАЕВ,
Наманган вилоят кенгаши матбуот котиби

Чинакам қонун устуворлиги жамият учун барқарорлик ва фаровон ҳаётни таъминлайди. 
Қонун устуворлиги шароитида жамиятнинг ҳар бир аъзоси қонунларга тўлиқ амал қилар 
экан, бошқалар ҳам ана шундай йўл тутади деб ишонади, ўз ҳаёти ва фаолиятини қонун до-
ирасида, ҳуқуқий маконда ташкил этишга интилади ва ўз истиқболини ҳам айнан шундай 
барқарор ҳуқуқий муҳит билан боғлайди.

Сурайё РАҲМОНОВА,
Жамоат хавфсизлиги университети 
профессори, юридик фанлари доктори

Давра суҳбати

Мамлакатимизда аёлларни ҳар томонлама қўллаб-қувватлаш, 
ижтимоий ҳимоя қилиш ва жамиятдаги фаоллигини ошириш бора-
сида қатор тадбирлар амалга оширилмоқда. Шунинг дек, гендер тенг-
лигини таъминлаш доирасида бажарилаётган ишлар салмоқли. Шу 
ўринда айтиш жоизки, гендер тенглигининг ўзи нима? Мухтасар кел-
тирадиган бўлсак, гендер стратегияси доирасида гендер тенглик ту-
шунчаси жамият ҳаёти ва фаолиятининг барча соҳаларида, шу жум-
ладан, сиёсат, иқтисодиёт, ҳуқуқ, маданият, таълим, илм-фан, спорт 
муносабатларида хотин-қизлар ва эркакларнинг ҳуқуқ ҳамда имкони-
ятларининг тенглигини англатади.

Илҳом БОБОНАЗАРОВ,
Бош прокуратура ҳузуридаги Иқтисодий 
жиноятларга қарши курашиш департаменти 
ҳужжатли текширувлар бўлими катта тафтишчиси

Тўлаётган солиқларимиз 
давлатимиз қудратини ошириш, 
халқимиз турмуш шароитини янада 
яхшилашга дахлдорлиги хусусида 
мулоҳазаларимизни айтиб ўтишни 
мақсадга мувофиқ, деб билдик. 
Аввало, шуни айтиш керакки, 
ҳар қайсимиз даромадимизнинг 
муайян қисми солиққа, деб чегириб 
қолинишини яхши биламиз. Хўш, 
солиқ ўзи нима, нега фуқаролар солиқ 
тўлайди? Ёки айримлар нима сабабдан 
солиқ тўлашдан бўйин товламоқчи 
бўлишади?

Hu q u qHu q u q

НЕГА СОЛИЈ НЕГА СОЛИЈ 
Т¤ЛАЙМИЗ?Т¤ЛАЙМИЗ?

“АDOLAT” шарҳи

Жиззах вилояти Зарбдор тумани ҳудудида жой-
лашган МЧЖлардан бирининг раҳбари Л.Ж. 2019 йил 
куз ойида “ Миша” исмли маҳалладошига маслаҳат 
сўраб мурожаат қилади.  

– Спиртли ичимлик сотадиган дўкон очмоқчиман, 
– дейди МЧЖ рабҳари “Миша”га юзланиб. – Танишин-
гиз бўлса ёрдам берсин. Шояд ишимиз юришса…

“Миша” унга Тошкентда таниши борлиги, у ҳам 
спиртли ичимлик савдоси билан шуғулланишини ай-
тади. Хуллас, “Миша” МЧЖ раҳбари билан пойтахт
 га, спиртли ичимлик савдоси билан шуғулланадиган 
омборхонага келишади ва таниши билан учрашти-
ради. 

Л.Ж. Тошкентдан товар олиб келиб Зарбдорда 
сота бошлайди. Ишлари анча юришади. Омборхо-
надагиларнинг ишончига кирган МЧЖ раҳбари се-
кинас та тўловни эсидан чиқаради. Шундай кунлар-
нинг бирида товар олиш учун Тошкентга келган 
Л.Ж.ни омборхонадагилар чақиртиришади.

– Жами 150 миллион сўм қарзингиз бор. Қачон 
тўлайсиз? – дея савол беради омборхона директори.

– Тўлайман! – дейди зарбдорлик йигит ишонч би-
лан. – Агар икки ойда пулни тўламасам чойхонамни 
номингизга расмийлаштириб бераман. Ҳозир тил-
хат ҳам ёзиб бераман...

Аммо МЧЖ раҳбари сўзининг устидан чиқмайди. 
Қарзини тўламайди, телефон рақамини ўзгарти-
ради. Айтилган муддат ҳам ўтиб кетади. Омбор-
хонадагилар  уни излаб Зарбдорга боришади, аммо 
топишолмайди. Шундан  кейин улар ички ишлар бў-
лимига бориб ариза ёзишади. Кўп ўтмай Л.Ж. ушла-
нади.

Суд судланувчи Л.Ж.га жазо тури ва миқдорини 
белгилашда унинг муқаддам судланмаганлигини, 
жабрланувчига етказилган зарар  қопланганлиги ва 
бош  қа ҳолатларни ҳисобга олди. Л.Ж.га иш ҳақининг 
20 фоизини давлат даромадига ушлаб қолган ҳолда 
икки йил ахлоқ тузатиш жазоси тайинланди.

Алдаш, ўзгани чув тушириш пайида бўлган Л.Ж. 
бугун хатосини тушуниб етган бўлса керак.

ГЕНДЕР ТЕНГЛИГИ – ДОЛЗАРБ МАСАЛАГЕНДЕР ТЕНГЛИГИ – ДОЛЗАРБ МАСАЛА

Жиноятга 
жазо муқаррар

МЧЖ раµбари МЧЖ раµбари 
алдоічи эканалдоічи экан

Баҳриддин ИКРОМОВ,
жиноят ишлари бўйича 
Яшнобод туман судининг судьяси

Сўнгги йилларда ўзганинг мулкини фи-
рибгарлик билан қўлга киритишга доир 
жиноятлар нисбатан кўпайган. Яқинда 
судда шундай иш кўриб чиқилиб, қонуний 
баҳо берилди.

ФАРОВОН ҐАЎТНИ ТАЪМИНЛАШНИНГ ФАРОВОН ҐАЎТНИ ТАЪМИНЛАШНИНГ 
МУҐИМ ШАРТЛАРИ МУҐИМ ШАРТЛАРИ 

Ана шундай эзгу ниятлар билан халқ депутатлари Тўрткўл туман Кенгаши 
депутати У.Хусайний «Янгиобод» маҳалла фуқаролар йиғинида яшовчи кам 
таъминланган оилалар билан учрашиб, уларнинг ҳолидан хабар олди.

Учрашувлар давомида депутатга «Янгиобод» маҳалла фуқаролар 
йиғинида яшовчи 1986 йилда туғилган фуқаро З.Салаева фарзанди бор-
лигини, 2012 йилда ўзининг бир буйрагини олдиргани ҳамда бугунги 
кунда саломатлигидан хавотирда эканини билдириб, ёрдам сўраб муро-
жаат этган эди.

Депутат ушбу фуқаронинг мурожаатини назоратга олган ҳолда, Тиб-
бий-меҳнат эксперт комиссиясига З.Салаеванинг касаллиги юзасидан ҳуж-
жатларини тақдим этиб, комиссиянинг 2-гуруҳ ногиронлиги тўғрисидаги ху-
лосасини фуқарога топширди. Эндиликда З.Салаеванинг саломатлиги дои-
мий назоратга олиниб, дори-дармонлар ўз вақтида етказилади.

Учрашув якунида депутат фуқаро ва унинг оила аъзоларига мустаҳкам 
саломатлик тилаб, байрам арафасида совғаларни топширди.

Бироқ автоматлаштирилган тизимдаги айрим носозликлар туфайли бир 
шахс томонидан содир этилган қоидабузарлик юзасидан расмийлашти-
рилган жарима солиш ҳақидаги қарор (квитанция)ларни ҳуқуқбузарликка 
мутлақо алоқаси бўлмаган бошқа шахснинг номига юбориш ҳолатлари тез-
тез учраб турмоқда. 

Бунга кўплаб мисоллар келтириш мумкин. 
Масалан, қоидабузар фуқаро Н.Жумаев(фамилияси ўзгатирилган)га 

юборилиши керак бўлган квитанциялар бир неча марта техник хатолик ту-
файли қоидабузарликка мутлақо алоқаси бўлмаган фуқаро А.Жумаев но-
мига юборилган. Қизиғи, А.Жумаев ушбу квитанцияларни қабул қилмай, 
почта хизмати ходимларидан уни юборган манзилга қайтариб юборишни 
сўраган бўлса-да, бироқ кейинги сафар квитанциялар яна “адашиб” ке-
лишда давом этган. 

Энг ёмони, тизимда бундай хатоликлар анчагина кўп бўлиб, улар оқиба-
тида билиб-билмай қоидабузарликка йўл қўйган фуқароларнинг жаримани 
ўз вақтида тўлашда белгиланган 30 фоизлик имтиёз даври (15 кун)ни ўт-
казиб юбориши ва оқибатда жарима суммасини 100 фоиз миқдорда тўла-
шига тўғри келиши мумкин.

Қолаверса, бундай хато ва камчиликлар жамоатчилик орасида автомат-
лаштирилган тизимга нисбатан ишончсизлик келиб чиқишига ҳам сабаб 
бўлиши мумкин. 

Шу боис Олий Мажлис Қонунчилик палатасинининг бир гуруҳ депутат-
лари томонидан бундай салбий ҳолатларни бартараф этиш, хусусан, ав-
томатлаштирилган тизимни бошқаришга масъул бўлган ходимларнинг 
касбий малакасини ошириш бўйича комплекс чора-тадбирларни амалга 
ошириш юзасидан асослантирилган тушунтириш беришни сўраб, Респуб-
лика Йўл ҳаракати хавфсизлиги хизмати бошлиғи номига депутат сўрови 
юборилганди. 

Бироқ орадан салкам 2 ой ўтса ҳамки мазкур депутат сўрови ҳамон 
жавобсиз қолмоқда. Шу муносабат билан биз масъуллардан ушбу маса-
лага нисбатан жиддий муносабатда бўлишни, кўрилган чоралар юзасидан 
асос лантирилган тушунтириш беришни сўраб қоламиз. 

Депутат аралашгач

Депутат Депутат 
сґровига сґровига 
жавоб іани?жавоб іани?

Эндиликда йўл ҳаракати қоидаларини бузиш ҳолатларининг 
аксарияти махсус автоматлаштирилган фото ва видеомослама-
лар орқали қайд этилаётгани ҳеч кимга сир эмас. Рақамларга 
мурожаат қилсак, ўтган 2021 йил давомида жами аниқланган 
қоидабузарликлар ва улар юзасидан расмийлаштирилган баён-
номаларнинг 92 фоизи айнан фото ва видео махсус воситалар 
ҳиссасига тўғри келади.

Қодир ЖЎРАЕВ,
Олий Мажлис Қонунчилик палатаси Халқаро ишлар 
ва парламентлараро алоқалар қўмитаси раисининг 
ўринбосари

Венера ҚУТЛИМУРАТОВА,
«Адолат» СДП Тўрткўл тумани кенгаши фаоли

Бир мурожаат ечими
Фуқаролар ҳолидан хабар олиш, халқ орасига кириш, уларнинг 

дарду ташвишларини эшитиш ва ҳал этиш бугунги кунда ҳар бир 
депутатнинг ўз сайловчилари олдидаги мажбуриятидир. Қола-
верса, байрам арафаларида, бугунги каби совуқ, синовли дамларда 
ўзгалар кўмагига муҳтож оилаларга хурсандчилик улашиш халқи-
мизга хос эзгу фазилат.

Очиғи, ҳамма ҳам иқтисодий ма-
салаларда етарлича тушунчага эга 
эмас. Шу боис, солиқ, солиқ соли-
надиган даромад, солиқ тўловчи 
ҳақида қисқача изоҳ бериб ўтсак. 
Солиқ тушунчаси маълум тартиб 
асосида шахслардан давлат фой-
дасига ундириладиган пул ёки маб-
лағни англатади. Ёхуд солиқни дав-
лат томонидан кўрсатилган хиз-
мат учун мажбурий тўлов деса 
ҳам бўлади. Солиқ солинадиган 
даромад ёки мулк солиқ объекти 
бўлади. Тўловчилар солиқ субъ-
екти ҳисобланади. Улар юридик ёки 
жисмоний шахслар бўлиши мумкин. 
Солиқнинг зарурлиги давлатнинг ўз 
фуқаролари олдида бажариши ло-
зим бўлган қатор функцияларини 
маблағ билан таъминлашга боғлиқ. 

Давлат бажарадиган функция-
ларга биринчи галда шу юртда яша-
ётган фуқароларнинг осойишта ҳа-
ётини таъминлаш киради. Бунинг 
учун давлат мустақил мудофаа қуд-
ратига эга бўлиши, уни зарур ҳар-

бий техника, қурол-аслаҳа билан 
таъминлаши лозим. Яна аҳоли-
нинг ички хавфсизлигини сақлаш, 
тартиб-интизом ўрнатиш сингари 
қатор функциялари ҳам бор. Қо-
лаверса, бозор иқтисодиёти ша-
роитида давлат аҳолининг кам таъ-
минланган табақаларини ижтимоий 
ҳимоялаши керак. Шу билан бирга 
товар баҳоларининг кўпроқ ошган 
қисмини қоплашни ҳам давлат ўз 
зиммасига олади. Буларнинг ҳам-
масига маблағ керакми? Давлат бу 
маблағни қаердан олади? Албатта, 
ўз фуқароларидан. Ёки ҳар бир 
фуқаро давлатнинг юқорида айтил-
ган хизматларини ўзлаштирар экан, 
бу хизматларнинг ҳақини солиқлар 
орқали тўлайди.

Бозор иқтисодиёти шароитида 
ҳамма нарса товарга айланади. 
Яъни, ҳеч нарса бепул берилмайди. 
Шундай бир даврда катта харажат-
лар талаб қиладиган хизматлар ҳам 
қайсидир маънода сотилиши керак. 
Чунки ҳар бир фуқаро давлат хиз-

матидан фойдаланади. Лекин дав-
латнинг кўпдан-кўп хизматларини 
ўзлаштирар экан, айрим фуқаро-
ларимиз бу хизматлар ҳақини их-
тиёрий равишда тўлашни истамас-
ликлари ҳам бор гап. Шунинг учун 
бундай тўловлар қонуний тартибда 
мажбурий деб белгиланган ва со-
лиқларни тўлаш мажбурий ҳисобла-
нади. 

Биламизки, мулкнинг турлича 
кўринишлари мавжуд. Шубҳасиз, 
мулк соҳиблари эркин фаолият кўр-
сатишни исташади. Ўз фаолиятига 
давлатнинг аралашувини кўп ҳам 
ёқтиришмайди. Бундай шароитда 
юридик ва жисмоний шахсларнинг 
фаолиятига давлатнинг аралашуви 
фақат солиқлар орқали амалга 
оширилади. Бинобарин, солиқлар 
бозор иқтисодиёти шароитига тўла-
тўкис мос келади.

Лўнда қилиб айтганда, солиқ 
ҳар биримизнинг зиммамиздаги 
қарз. Бу бировнинг олдидаги эмас, 
балки мамлакат равнақига, давлат 
хазинасига ҳар биримиз қўшиши-
миз лозим бўлган улуш, фуқаролик 
нуқтаи назаридан эса солиқларни 
ўз вақтида тўлаш ҳар биримизнинг 
шарафли бурчимиз ҳисобланади. 
Ахир бизнинг тинч-осуда турмуши-
миз, сиҳат-саломатлигимиз, фар-
зандларимизнинг таълим-тарбияси, 
кексаларимизга тўланадиган пен-
сия ана шу сизу биз тўлайдиган со-
лиқлардан шаклланади. Буни ҳар 
бир фуқаро чуқур билмоғи ва англа-
моғи зарур.

Ўз ўрнида, давлат ҳам, шубҳасиз, қонун устуворлиги 
принципи таъминланишидан манфаатдордир. Чунки 
фуқароларнинг қонунга итоаткорлик шароитида давлат 
институтлари ўз кучи ва саъй-ҳаракатларини тартиб-
бузарларга нисбатан чора кўришга эмас, балки ўзининг 
бош  қа муҳим функцияларини тўлақонли бажаришга 
сарфлайди.

Бунда ҳуқуқий давлат – демократик тамойиллар асо-
сида қабул қилинган қонунлар олдида барча тенг ва ҳи-
собдор бўлган, ҳеч ким қонундан устун турмайдиган дав-
лат юзага келади. Қолаверса, қонунларнинг бутун дав-

лат ҳудудидаги устуворлиги, ҳокимиятлар ваколатининг 
бўлиниши, шахс ва давлатнинг ўзаро масъуллиги, инсон 
ҳуқуқлари ва эркинликларининг ҳимояланишига амал 
қилинади. Конституциямизнинг 3-бобида Конс титуция 
ва қонунлар устуворлиги мустаҳкамланган бўлиб, бу 
принципларни таъминлашда ўзига хос омиллар муҳим 
ҳисобланади. 

Давлатимиз раҳбари томонидан таъкидланганидек, 
ислоҳотларимизнинг бош тамойили бўлган “Инсон – жа-
мият – давлат” деган ёндашувни Конституциямизнинг 
мазмун-моҳиятига чуқур сингдириб, амалий ҳаётимизда 
бош қадриятга айлантиришимиз зарур. Яъни, инсоннинг 
қадр-қиммати, шаъни ва ғурури бундан буён барча соҳа-
ларда биринчи ўринда туриши зарур.

Айнан шундай ёндашувга асосан мамлакатимиз та-
раққиётини, ислоҳотларни белгилаб берувчи муҳим 
стратегик ҳужжатларнинг барчаси ҳуқуқ устуворли-

гига, қонун устуворлигига таянади. Уларнинг самарали 
ишлаши, ҳаётга татбиқ этилиши ҳам биринчи навбатда, 
жамиятда айнан ҳуқуқ устуворлиги даражасига мутано-
сибдир. 

Масалан, Ҳаракатлар стратегияси ҳам, унинг мантиқий 
давоми бўлмиш Тараққиёт стратегиясининг ҳам марка-
зий йўналиши – мамлакатда адолат ва қонун устуворлиги 
тамойилларини тараққиётнинг энг асосий ва зарур шар-
тига айлантиришдир. Ва, албатта, жамият ва давлатдаги 
ислоҳотлар жараёнининг бугуни ва истиқболидан келиб 
чиқиб, ҳуқуқ устуворлиги тамойилининг стратегик аҳами-
яти ошиб боради, ҳеч камаймайди.  Муҳими, ҳуқуқ усту-
ворлиги замонавий ғоя сига биноан, жамиятимиз аъзо-
лари ҳам давлат билан биргаликда қонунлар яратилиши 
жараёнида иштирок этиш имконига эгадирлар. Бу борада 
айтиш зарурки, нафақат муайян қонун ижодкорлигида, 
балки конституциявий ислоҳот жараёнида, Янги Консти-
туция нормаларини яратишда мамлакатимиз фуқаро-
лари бевосита иштирок этаётганини эътироф этиш ўрин-
лидир.

Хулоса ўрнида айтиш мумкинки, ҳуқуқ устуворлиги – бу 
нафақат давлатдаги мавжуд ҳуқуқ тизимининг кетма-кет-
лиги ва мунтазамлигини таъминловчи формал қонуний-
лик, балки жамиятдаги адолат даражасидир.

Хўш, шундай экан мамлакати-
миз ҳудудларида давлатчиликнинг 
тамал тошлари қайси даврларда, 
қаерларда қўйилган ва халқимиз-
нинг ҳуқуқ ҳамда эркинликлари, 
адлиявий масалалари ҳал қилин-
ган қарорлар қачон ва қай йўсинда 
ишлаб чиқилган, деган саволлар 
туғилади.

Яқин-яқинларгача баъзи “тарих-
чи”лар Ўрта Осиё, хусусан, Ўзбекис-
тон ҳудудларида қадимда давлат-
чилик тизими шаклланмаган, бу 
ўлкаларда олис ўтмишда давлатлар 
бўлмаган, деган фикрларни илгари 
сурардилар. Кейинги йилларда та-
рихий йўналишда олиб борилган 
илмий тадқиқотлар, археологик қа-
зишмалар, манбаларни чуқур ўрга-
нишлар бундай фикрларнинг, ху-
лосаларнинг нотўғри эканлигини 
исботлади. Айтайлик, дунё миқё-
сида илк асар ва китобат санъати-
нинг намунаси деб эътироф этил-
ган, бизнинг юртимизда битилган 
“Авесто” асарининг илмий тадқиқи 
мамлакатимизда тарихнинг турфа 
йўналишлари билан биргаликда 
миллий давлатчиликнинг пайдо 
бўлиш асослари олис қадимият би-
лан боғлиқлигини, унинг тарихи 
юқорида номини тилга олгани-
миз Миср, Ҳиндистон, Хитой, Бо-
бил, Мессопотамия каби қадимий 
давлатлар билан бир қаторда тури-
шини яққол намоён этди. Хўш, бу-
нинг илмий асослари нималарда 
намоён бўлади?

Бир гуруҳ қадимшуносларнинг 
маълумотларига кўра, “Авесто” аса-
рининг яратувчиси, аниқроғи, зар-
душтийлик таълимотининг асос  чиси 
Зардушт (Спитомон Заратуштра) 
милоддан олдинги IX – VIII аср-
ларда яшаб ўтганлиги айтилади. 
Ке йинги давр тарихчилари эса 
унинг ҳаёти кечган давр янги эра-
дан аввалги XVIII аср билан боғлиқ 
деган маълумотни келтиришади. 
Ҳар иккала маълумот ҳам, қайси 
бири тўғри бўлишидан катъи назар, 
“Авес то” асарининг камида 2700-
2800 йил илгари яратилганини кўр-
сатади. Бундан ташқари, тарихдан 
маълумки, “Авесто” асарининг бир 
қисми Зардушт томонидан яра-
тилган бўлса, унинг бош  қа қисм-
лари – “Ясна”, “Яшт”, “Виспарад” деб 
аталган бўлимлари Зардуштга қа-
дар мавжуд бўлган. Зардушт аса-
рига ана шу бўлимларни ҳам кири-
тиб, уларни илоҳий руҳ билан тўл-
дирган. Аниқроқ айтадиган бўлсак, 
Зардушт “Авесто”да ўз даври билан 
боғлиқ ҳолда 2800-3000 йил илга-
риги тарихни тилга олган бўлса, 
“Ясна”, “Яшт”, “Виспарад” бўлимла-
рида ундан ҳам қадимий бўлган не-
олит, энеолит даврлари – милод-
дан олдинги III – II мингинчи йил-
ликлардаги ҳаёт акс эттирилган.

“Авесто”нинг “Яшт” бўлими, 
“Хварно алқови” қисмида қадимий 
давлатлар хусусида шундай маъ-
лумотлар ёзилган: “Кавийлар Хвар-
носи (Бахт қуши, Ҳумо қуши) қудрат-
лидир. Хаосийанха Пешдотийга 
Хварно бўлиб насиб, узоқ йиллар 
ер узра подшоҳлигини қилди касб. 
Жумла етти иқлим ичра у Кавий 
мустабидлар, жоҳил карапанларга 
подшоҳлик қилиб турди... Кучли Ка-
вийвор Хварно қўнган Йима Хшай-
атийга, подшолари тўқ, моллари се-
миз. Узоқ муддат шоҳ бўлди, етти 
кишвар шод бўлди. Кавий зўравон-
ларга инсофу тавфиқ тилаб, ер узра 
шоҳлик қилди... Кавийвор кучли 
Хварно Кави Қубодга қўнганди, 
Кави Апивоҳуга ҳам. Барча Кавий-
ворлар – Кави Усана, Кави Аршана, 
Кави Пишана ва Байоршан, ниҳоят, 

Кави Сийоваршон (Сиёвуш). Улар-
нинг барчасига Хварно насиб этган. 
Шунинг учун уларнинг бари ноил 
бўлди куч ва қудратга, илм-дониш 
ва жасоратга. Шоҳ бўлмоқ бўлди 
тақдир...”. Асардан олинган бу пар-
чалар бизни олис тарихнинг кўп 
сирларидан огоҳ қилади.

Маълумки,  мамлакатимиз  ҳу-
дудларида  давлатчилик  тарихи 
Хоразмдан бошланганлиги ҳақи да 
маълумотлар мавжуд. Бу хусусда 
“Авесто”да “Мен – Ахура Мазда 
одамлар учун яратган илк муқад-
дас, гўзал сарзамин ва бирламчи 
юрт бу Доитий дарёси (Амударё) 
соҳилидаги Орийона Ваэжо (Қа-
димги Хоразм) эди”, деб ёзил-
гани бежиз эмас. Абу Райҳон Беру-
ний бу фикрларни тўлдириб, унга 
янада аниқлик киритиб, “Қадимги 
халқлардан қолган ёдгорликлар” 
асарида Кави Сийоваршон – Сиё-
вушнинг Хоразмшоҳлар давлати 
тахтига ўтирган санасини милод-
дан аввалги 1292 йил деб кўрса-
тади. “Авесто”даги юқорида келти-
рилган парчаларда эса Сиёвушдан 
ҳам илгари бу ўлкада Қубод, Апи-
воҳу, Усана, Аршана, Пишана, Бай-
оршан ва бошқа шу каби шахслар 
давлатни бошқарганлари, ҳукм-
дорлик қилиб ўтганлари ҳақида 
маълумотлар берилган. Демак, бу 
маълумотлардан Хоразмда дав-
латчилик илдизлари милоддан ав-
валги 1292 йилдан эмас, ундан ҳам 
олдинги даврлардан, янги эрадан 
олдинги III мингинчи йилликлар-
нинг бошларидан бошланганлиги 
ойдинлашади.

“Авесто”нинг “Яшт” бўлими 
“Аша қасидаси”да давлатчиликни 
улуғловчи шеърий мисра “Орийо-
ний мамлакатларни бирлаштирган 
мард ва тадбиркор, Кавий Хусрав 
ноил бўлди Ашанинг саховати, му-
рувватига”, деган мисралар келти-
рилади. Бу ўринда Кайхусрав Сиё-
вушнинг набираси эканлиги та-
рихдан маълум. Лекин бу ўринда 
гап Кайхусрав ҳақида эмас, балки 
унинг “Орийоний мамлакатларни 
бирлаштириши” ҳақидаги фикр 
эъти борга молик. Бошқача айт-
ганда, Сиёвуш ҳам, Кайхусрав ҳам 
орийларнинг бир қанча давлат-
ларни тадбиркорлик билан бир-
лаштириб, ниҳоятда катта ҳудудда 
Хоразмшоҳлар давлатини ташкил 
этганлар. Бундан Сиёвушийлардан 
жуда кўп асрлар илгари ушбу ўлкада 
орийларнинг бир неча давлатлари 
фаолият юритганлари тўла исбот-
ланади. Бу маълумотлар ҳам юрти-
мизда давлатчиликнинг ниҳоятда 
қадимийлигидан дарак беради.

“Авесто”нинг “Яшт” китобидаги 
“Ардвисура Анахита” қасидасидаги 
“Ким Хварно салтанатин соҳиби 
бўлгай, Варукушанинг соҳилида 
порлаган мудом, ҳозирда ва кела-
жакда қўшилгандир у орийларнинг 
улкан мамлакатига” сўзлари яна 
ҳам эътиборга молик. Агар “Аша” 
қасидасидаги мисраларда орийлар 
мамлакатлари Кайхусрав мамлака-
тига қўшилиб катта Сиёвушийлар 
давлатини юзага келтиргани ай-
тилган бўлса, бу қасидада орийлар 
мамлакатларидан ҳам олдин бир 
қанча мамлакатлар мавжуд бўл-
гани ва улар ўзаро бирлашиб орий-
ларнинг улкан мамлакатини пайдо 
қилгани эътироф этилади. Табийки, 
“Авесто”даги бундай изчил тари-
хий воқеалар тасвирини кузатиб 
юртимиздаги давлатчилик тари-
химиз ҳақида шундай хулосага ке-
лиш мумкин. Демак, милоддан ав-
валги 1292 йилда Хоразмда, уму-
ман, мамлакатимиз ҳудудларида 

қудратли Сиёвушийлар давлати 
вужудга келган. Бу давлатдан ол-
дин эса улкан орийлар мамлакати 
фаолият юритган. Орийлар мамла-
катидан ҳам олдин яна бир қанча 
мамлакатлар мавжуд бўлган. Агар 
бу мамлакатлар ўртасидаги та-
рихий даврларни ўртача 800-1000 
йилдан деб белгиласак, юртимизда 
давлатчилик тарихининг бошла-
ниши милоддан олдинги 3100-3000 
йилликларга тўғри келади.

Шунинг учун ҳам таниқли олим, 
тарих фанлари доктори Исо Жаббо-
ров “Буюк Хоразмшоҳлар давлати” 
асарида: 

"Энг қадимги маданият 
ўчоқларидан ҳисобланган 
Ўрта Осиёда милоддан ав-
валги III мингинчи йил-
ликда Ҳинд-Европа тил тур-
кумига оид тилда гаплаша-
диган жуда кўп кўчманчи 
қабилалар ва ўтроқ элат-
лар яшаган. Дарё қирғоқла-
рида, жумладан, Амударё ва 
Сирдарё бўйларида яшовчи 
“орийлар” деҳқончилик, 
мис, темир қуроллар ишлаб 
чиқариш билан шуғуллан-
ган бўлса, кўчманчи “орий-
лар” чорвачилик билан 
машғул бўлганлар. Шубҳа-
сиз, мазкур жамиятлар му-
айян қонун-қоидалар ва 
одат меъёрлари асосида 
бош қарилиб турилган дав-
латчилик тизимига ва ҳар-
бий кучга эга бўлганлар”, 
деб ёзади. Ёки хорижий тарихчи 
олимлар ҳаммуаллифлигида нашр 
этилган “Бутундунё тарихи. Темир 
асри. Шарқнинг қадимий цивили-
зациялари” китобида: 

“Ўрта Осиё ва Эрон – бу ҳу-
дудлар энг қадимий ва юк-
сак тараққий этган циви-
лизация юрти бўлган. Бу 
ҳудудларда яшовчилар би-
ринчилардан бўлиб тари-
хий тараққиётни бошлаб, 
милоддан аввалги III мин-
гинчи йиллик бошларидаёқ 
ўзларининг ёзувини яра-
тиб, давлатчилик асосла-
рини тузишга киришганлар. 
Улар минглаб йиллар даво-
мида ҳар қандай қийинчи-
ликларга дучор бўлсалар-да, 
ўзлари яратган маданиятни 
сақлаш билан бирга уни то-
бора юксалтирганлар ҳамда 
бошқа мамлакатларга, дав-
латларга ёйиб, давлатчи-
ликнинг тамал тошини 
қўйганлар. Шу билан бирга 
Ўрта Осиё давлатларида 
суғорма деҳқончилик кенгай-
ган, қалъа лар барпо этилган, 
илм-фан, ҳунармандчилик, 
савдо-сотиқ ривожланган. 
Ўрта Осиё  да қадимги Хо-
разм ва Сўғдиёнада алифбо 
асосидаги ёзув ва пул пайдо 
бўлган”, 
деб маълумот берилади. Тарихчи 
олимларнинг бу фикрлари ёзма 
манба – “Авесто”даги воқеалар би-
лан, маълумотлар билан ниҳоятда 
уйғун, муштарак келади. Демак, 

Бирор-бир ўлкада адолат, ҳақиқат 
ўз-ўзидан қарор топмаган. Бунинг 
учун ўзига хос тартиблар, қонунлар 
ишлаб чиқилиши, миллат, халқ 
учун ҳуқуқий асослар, эркинликлар 
яратилиши заруратга айланган. 
Қонунлар ишлаб чиқилиши, 
инсонларнинг ҳуқуқий имкониятлари 
белгиланиши, эркинликлар яратилиши 
учун ўша ўлкада давлатнинг мавжуд 
бўлиши талаб этилган. Шу тариқа 
давлатчиликнинг, ҳуқуқшуносликнинг 
асосини адолатли қонунлар ташкил 
қилган. Тарихий битикларда 
дунё миқёсида инсоният ҳаётида 
давлатчилик асослари дастлаб 
Мисрда милоддан аввалги 3100 – 2800 
йилларда, Мессопотамияда милоддан 
олдинги 2316 – 2261 йилларда, Бобил 
(Вавилон)да эрадан аввалги 1822 
йилда, Хитойда милоддан олдинги XII 
аср бошида, Ҳиндистондаги Хараппа 
ва Мохенджодарода эрадан олдинги II 
минг йиллик ўрталарида пайдо бўлган, 
деб қаралади. Худди шу давлатларда 
қонунчилик, ҳуқуқшуносликнинг илк 
асослари яратилган ва бу инсоният 
ҳамда жамият тараққиётига кенг 
йўл очиб берган, деган фикрлар 
билдирилади.

Камол МАТЁҚУБОВ, 
Ўзбекистон Ёзувчилар уюшмаси аъзоси

Тарих саҳифаларида

Ўзбекистон Судьялари ассоциацияси ўз Уставида кўрсатилган асо-
сий мақсад ва вазифаларидан келиб чиқиб, жамоатчиликда судга нисба-
тан салбий фикрларнинг юзага келишига ҳамда судьяларнинг шаънига 
путур етказишга сабаб бўладиган асоссиз маълумотларни тарқатиш би-
лан шуғулланаётган шахсларни ва умуман, барча фуқароларни қонун-
ларимизда белгилаб қўйилган муайян талаблардан хабардор этишни 
мақсадга мувофиқ деб топди.

Биз ҳуқуқий демократик давлатда яшаяпмиз. Шундай экан, ҳокими-
ятнинг олий органларидан бири бўлган парламентимиз томонидан қа-
бул қилинган қонунларга ва айниқса, Бош қомусимиз – Конституциямиз 
моддалари талабларига сўзсиз риоя қилиш ҳар биримизнинг муқаддас 
бурчимиздир. Республикамиздаги барча фуқаролар, у ким бўлишидан, 
қайси мансабда ишлашидан қатъи назар, қуйидаги қонун талабларидан 
хабардор бўлишса, мақсадга мувофиқ бўлар эди. 

Тўғри, ҳар соҳада ҳам объектив, ҳам субъектив сабабларга кўра кам-
чилик ва нуқсонлар борлигидан барчамиз хабардормиз. Бироқ камчи-
лик ва нуқсонлар хусусида қай тартибда тегишлилигига қараб мурожаат 
қилиш ҳам қонунларимизда аниқ қилиб кўрсатилган. Шундай экан, қо-
нунларда кўрсатилган ҳуқуқларимиздан тўғри фойдаланиш ўрнига, кам-
чиликлар деб, бирор-бир шахсга нисбатан ҳурматсизлик қилиш орқали, 
унинг шаъни ва қадр-қимматини камситувчи, бирёқлама ва нохолис, 
аҳолида давлат органлари ва уларнинг мансабдор шахсларига нисба-
тан ишончсизлик кайфиятини уйғотадиган маълумотларни очиқдан-очиқ 
тарқатиш қонунларимиз билан ман этилганлигини ҳамда бунинг учун 
маъмурий ва ҳатто жиноий жавобгарлик белгиланганлигини ҳам били-
шимиз зарур. Шу боис фуқароларимиз айрим қонун талабларига эъти-
борли бўлишлари лозим бўлади деган мақсадда, қуйидаги қонун талаб-
ларини ўқиб ўрганадилар ва уларга риоя қиладилар деган умидда тав-
сия қилмоқдаман.

Конституциянинг 48-моддасида “Фуқаролар Конституция ва қонун-
ларга риоя этишга, бошқа кишиларнинг ҳуқуқлари, эркинликлари, шаъни 
ва қадр-қимматини ҳурмат қилишга мажбурдирлар” дейилган.

Ўзимизга савол бериб кўрайлик-чи, барчамиз ҳам Конституциянинг 
ушбу талабига риоя қилаяпмизми?!

Ўзбекистон Республикаси Конституциясининг 112-моддасида эса 
судьяларнинг мустақил эканликлари ва фақат қонунга бўйсуниши, улар-
нинг одил судловни амалга ошириш борасидаги фаолиятига бирон-бир 
тарзда аралашишга йўл қўйилмаслиги ва бундай аралашиш қонунга му-
вофиқ жавобгарликка сабаб бўлиши, ушбу модданинг иккинчи қисмида 
эса судьяларнинг дахлсизлиги қонун билан кафолатланиши белгилаб 
қўйилган. Энди бир ўйлаб кўрайлик, барчамиз қонуннинг шу талабига 
риоя қилаяпмизми?! 

Ўзбекистон Республикасининг “Судлар тўғрисида”ги қонуни 68-мод-
дасида судьяга нисбатан ҳурматсизлик қилганлик учун жавобгарлик бел-
гиланган, яъни фуқаролар судьяларни ҳурмат қилиши ва уларнинг мус-
тақиллигига риоя этиши шарт. Судьяга нисбатан ҳурматсизлик қилиш, 
шунингдек, уни очиқдан-очиқ менсимасликдан далолат берувчи хат-
ти-ҳаракатлар қилиш қонунга биноан жавобгарликка сабаб бўлиши кўр-
сатилган.

Агарда, менда ваколат бўлганида эди, қонуннинг мазкур талабини би-
рор-бир фуқарога қўллашни асло раво кўрмаган бўлар эдим. Бундай ҳа-
ракатлар содир этилади деган фикрдан ҳам йироқдаман.

Ўзбекистон Республикаси Фуқаролик кодексининг 1021-моддаси-
нинг бешинчи қисмида, ҳаттоки, ҳар қандай фуқарога нисбатан ор-но-
мус, қадр-қиммат ва ишчанлик обрў-эътиборини ҳақоратловчи маълу-
мотларни тарқатган шахсдан маънавий зарар ундирилиши кўрсатилган. 
Кимгадир қонуннинг шу талабини қўллаш шартми? 

Ўзбекистон Республикаси Маъмурий жавобгарлик тўғрисидаги кодек-
сининг 41-моддасида ҳақорат қилиш, яъни шахснинг шаъни ва қадр-қим-
матини қасддан камситганлик учун ҳуқуқбузарга нисбатан базавий ҳисо-
блаш миқдорининг йигирма бараваридан қирқ бараваригача миқдорда 
жарима жазоси белгиланган. Шу даражагача боришимиз керакми?!

Ўзбекистон Республикаси Жиноят кодексининг 140-моддасида ҳақо-
рат қилиш, яъни шахснинг шаъни ва қадр-қимматини беодоблик билан 
қасддан таҳқирлаш, шундай ҳаракатлар учун маъмурий жазо қўлланил-
гандан кейин яна содир этилса, базавий ҳисоблаш миқдорининг икки юз 
бараваригача миқдорда жарима ёки икки юз қирқ соатгача мажбурий жа-
моат ишлари ёхуд бир йилгача ахлоқ тузатиш ишлари билан жазола-
ниши, мумкин дейилган. Аллоҳ менга инъом этган саксон етти йиллик 
умримнинг эллик етти йилини суд-ҳуқуқ соҳасидаги фаолиятга бағишла-
ган бир инсон сифатида мен ҳеч қачон қонуннинг бу нормаси ҳам би-
рор-бир шахсга қўлланишини умуман истамайман! Барчамиз қонунла-
римизнинг бу талабларидан хабардор бўлиб, уларга риоя қилсаккина, 
бирор-бир нохуш ҳолатга тушмаймиз демоқчиман, холос. 

Мухтасар айтганда, юқоридаги қонун нормаларини мен кимни-
дир қўрқитиш учун эмас, балки тарбиявий нуқтаи назардан ҳар хил 
нохушликларнинг олдини олиш мақсадида, фуқароларимизни ўзаро 
ҳурматда бўлиши учун жамиятда ўз ўрнини билиб юришга даъват 
этган ҳолда келтирдим. Зероки, конституциявий бурчларимизни 
чуқур англаб ҳамда ўзгаларнинг ҳақҳуқуқларини ҳурмат қилиб, қо-
нунларга қатъий риоя қилиш барчамизнинг асосий вазифамиз бў-
либ қолиши лозим. Шунда ҳар биримиз, мен ҳуқуқий демократик дав-
латда яшайман ва унга ўзимнинг қонуний ҳиссамни қўшмоқдаман, 
чунки менинг фуқаролар ва давлат олдидаги бурчим ҳам шуни та-
лаб этади, деб айта оламиз. Ана шу масалаларда барча муштарий-
ларга маслаҳат бериб, уларга сиҳатсаломатлик, ишларига омад, 
яхши кайфият тилаган ҳолда барча эзгу ният ва мақсадларининг 
амалга ошишида тилакдошман!

Ҳурматли муштарийлар! Охирги пайтларда баъзи манба-
ларда, хусусан, ижтимоий тармоқларда айрим давлат органлари 
мансабдор шахслари қаторида суд ҳокимияти субъектлари бўл-
ган судьяларга нисбатан ҳам ҳар хил номуносиб муносабат бил-
дириш, яъни уларни асоссиз айблаш, қадр-қиммати ва шаънига 
салбий таъсир қиладиган чиқишлар учраб турибди. 

Бугуннинг гапи

Убайдулла МИНГБОЕВ,
Ўзбекистон Судьялари ассоциацияси раиси,
Ўзбекистонда хизмат кўрсатган юрист

ЈОНУН ЈОНУН 
ТАЛАБЛАРИГА ТАЛАБЛАРИГА 
РИОЯ £ИЛАЙЛИК!РИОЯ £ИЛАЙЛИК!

юқоридаги маълумотлар мамла-
катимизда давлатчилик асослари 
5 минг йиллик тарихга эга экан-
лигини кўрсатади. Бу эса унинг 
қадимий мамлакат, хусусан, Миср 
давлати тарихи билан тенгдош-
лигини, бизнинг давлатчилиги-
миз ҳам инсоният тараққиётида 
муҳим роль ўйнаганлигини на-
моён этади.

Шу ўринда яна бир ҳақли савол 
туғилади. Хўш, мамлакатимиз ҳу-
дудларида юзага келган давлатлар 
қандай бошқарув тизимига эга бўл-
ган? Уларда қандай қонунлар, тар-
тиб-қоидалар яратилган? Инсон ҳақ-
ҳуқуқлари қандай адолат мезонлари 
асосида ишлаб чиқилган? Бир сўз би-
лан айтганда, адлия вий масалалар 
қай тарзда ҳал қилинган?

Ушбу саволларга жавобларни 
яна ўша халқимизнинг улуғ ме-
роси бўлган “Авесто” асари саҳи-
фаларидан топамиз. Асарнинг 
“Яшт” бўлимида қадимда мам-
лакатимизда давлат тизими 
бир неча асослардан, босқичлар-
дан иборат бўлганлиги кўрсатиб 
ўтилган. Унинг биринчи босқичи 
– катта патриархал оила ҳисоб-
ланган ва у “Нмана” деб аталган. 
Иккинчи босқич – бир неча пат-
риархал оилалар бирлашувидан 
юзага келган уруғ жамоаси бўлиб, 
у “вис” деб юритилган. Учинчи 
босқич – уруғ жамоалари йиғи-
лишидан ташкил топган қабила 
– “занту” номини олган. Охирги 
босқич – қабилалар иттифоқи 
тўпланиб, “дахью”га айланган. 
“Дахью” – ўлка, мамлакат, давлат 
маъноларини англатган. Айни 
пайтда, ҳар бир оила, уруғ, қабила 
ва давлатнинг етакчилари бўл-
ган. Улар “пати” (ота) номи билан 
аталган. Оила бошлиғи – нмана-
пати, уруғ оқсоқоли – виспати, 
қабила етакчиси – зантупати, 
мамлакат раҳбари – дахьюпати 
деб юритилган. Мамлакатни 
идора қилган шахс “кави”, яъни 
диний, дунёвий ҳокимият эгаси 
ҳисобланган. Диний ва дунёвий 
ҳокимиятни давлатчиликнинг 
дастлабки даврларида подшо ёки 
шоҳ бошқарган. Бир неча дав-
латларни ўз ҳудудига қўшиб ол-
ган, подшо ёки шоҳларни бўйсун-
дирган катта давлат ҳукмдори 
шоҳаншоҳ унвонига эга бўлган. 
Халқ йиғилиши “вьяха” деб атал-
ган. Оқсоқоллар кенгаши “вар-
занапати” ёки “ханжамана” деб 
номланган. Давлатга доир маса-
лалар халқ йиғилишида оқсоқол-
лар кенгаши томонидан муҳо-
кама қилиниб, тегишли қарорлар 
қабул қилинган. 

Юқоридагилардан англаши-
либ турибдики, виспати, занту-
пати, дахьюпати, варзанапатилар, 
яъни уруғ, қабила, давлат етакчи-
лари ва оқсоқоллари кенгаши халқ 
томонидан сайланган. Давлатни 
бошқаришда халқ йиғилишлари 
– вьяхалар асосий роль ўйнаган. 
Бошқачароқ айтганда, мамлакати-
мизда давлатчиликнинг дастлабки 
босқичида халқ томонидан сайлаб 
қўйилган демократик давлат бош-
қаруви фаолият юритган. Агар та-
рихий нуқтаи назардан қарайдиган 
бўлсак, юртимиздаги бу халқ демо-
кратиясига асосланган давлат Юно-
нистондаги ва Римдаги Сенат то-
монидан бошқариладиган ҳуқуқий 
давлатлардан 1-1,5 минг йиллар ав-
вал пайдо бўлганини англаш қийин 
эмас. Демак, халқ демократиясига 
асосланган давлат яратишда ҳам 
аждодларимиз дунё миқёсида 
етакчилардан бири бўлган.

АДОЛАТ АДОЛАТ 
ТАМОЙИЛЛАРИНИТАМОЙИЛЛАРИНИ  
ЈАРОР ТОПТИРГАН ЮРТЈАРОР ТОПТИРГАН ЮРТ

Яқинда мамлакатимиз Бош қо-
нуни — Конститутциямизнинг 
30 йиллигини нишонладик. Юрти-
мизнинг қонунчилик тизимида 30 
йил оз муддат эмас. Лекин аслида 
давлатимиз, қонунчилигимиз 
асос лари бир неча минг йиллик
лар билан белгиланади. Бугунги 
Бош қомусимизда белгиланган 
давлатчилик ва қонунчилик асос
лари аждодларимизнинг кўплаб 
асрлар илгари яратган давлатчи-
лик ва қонунчилик тизимларининг 
изчил давоми ҳисобланади. Шун-
дай экан, аждодларимиз яратган 
давлатчилик ҳамда қонунчилик 
асослари қандай бўлган ва улар 
халқимизнинг тарихий мероси 
“Авесто” китобида қандай акс 
эттирилган? Икки қисмдан ибо-
рат мақоламизда ана шулар хусу-
сида фикр юритилади.

Бош муҳаррир: Ислом ҲАМРОЕВ

Ўзбек тилининг грамматик 
қои даларини ишлаб чиқиш жа-
раёни баҳс-мунозарага бой бўл-
гани, шунингдек, 1989 йил 21 
октябрда Ўзбекистон Республи-
каси Олий Кенгаши томонидан 
қабул қилинган Ўзбекистон Рес-
публикасининг “Давлат тили 
ҳақида”ги қонуни, 1995 йил 21 
декабрда Ўзбекистон Респуб-
ликаси Олий Мажлиси томо-
нидан қабул қилинган “Давлат 
тили ҳақида”ги қонуннинг янги 
таҳрири баҳс-мунозаларни юзага 
келтиргани кўпчиликка маълум. 
Алифбо, имло ёки грамматика 
масалаларида баҳс-мунозара-
ларнинг бардавомлигини тўғри 
тушунамиз, албатта. Тил жа-
мият баробарида тараққий этар 
экан, айрим сўзлар ўз шакли ё 
маъносини ўргартириши ёхуд 
истеъмолдан чиқиши, луғавий 
фонд янги сўз ва атамалар билан 
бойиб бориши табиий ҳолат. 

Тарих қатларида туркийзабон 
халқларнинг теран ва мустаҳкам 
ўрни борлиги барчамизга аён. Бу-
гунги кунда туркий тилли мам-
лакатлар ўртасидаги ўзаро ишонч, 
дўстлик ва қўшничиликни мус-
таҳкамлашга қаратилган ҳара-
катлар ўз самарасини бермоқда. 
Алифбо ёки такомилга юз тутган 
грамматикаларнинг уйғунлашиб 
бораётганидан ҳам бу яқинлик-
нинг илдиз отаётганини баралла 
ҳис этамиз.

Шунинг баробарида ўзбек тили 
грамматикасининг ўзига хос 
жиҳатларини унутмаслигимиз ке-
рак. Хусусан, орфография масала-
сида. Сўнгги пайтларда “тилимиз 
бир экан, туркийзабон давлатлар-
нинг алифбоси ягона бўлиши ке-
рак”, деган мулоҳазаларни, “бир 
хил ўқиладиган” “ҳ” ва “х”нинг бит-
тасидан воз кечиш мазмунидаги 
тавсияларни эшитяпмиз. 

Республикамизда лотин алиф-
босига асосланган ўзбек алифбоси 
жорий этилган. Минтақамизда 
яшаётган туркийзабонлар, айни 
дамда, лотин графикасига ўтган 
ва ўтяпти. Ягона алифбо “тил ва 
адабиётлар”нинг янада яқинла-
шувига омил бўлиши мумкин. Би-
роқ, таъкидлаганимиздек, ўзбек 
адабий тилининг (ҳамда адаби-
ётининг) ўзига хос ва мос жиҳат-
лари мавжуд. Ўрта асрларда ўзбек 
тили баробарида ўзбек адабиёти 
сезиларли даражада равнақ топ-
 ди, ўзбек (туркий) тилида жаҳон-
шумул асарлар ёзилди. Улуғ Озар-
байжон шоири Насимий туркий 
халқлар, жумладан, ўзбекларнинг 
ҳам ўз шоири ҳисобланади. Кейин-
чалик турли даврларда яшаб ижод 
қилган Махтумқули, Абай ва Чин-
гиз Айтматов каби буюк сиймолар 
туркийда абадиятга дахлдор асар-
лар ёздилар. Бироқ шонли минг 
йиллик тарихга эга ўзбек адабий 
тили ва шу тилда ёзилган асарлар-
нинг салоҳияти ўзгача. Бугунги ўз-
бек адабий тили кўп минг йиллик 
улкан адабиётнинг тили ҳамдир! 
Дунёнинг бир қатор мамлакатла-
рида Навоийни англаш, Бобурни 
кашф этишдек эзгу ният билан ҳам 
ўзбек тилини ўрганаётган толиби 
илмлар талай. Бу йўлда уларга бу-
гунги алифбо ва (боболаримиздан 
қолган ноёб асарларни асл нусхаси 
билан танишиш мақсадида) араб 
ёзувига асосланган (эски) алифбо 
– муҳим восита. Шундоқ экан, бу-
гунги алифбони (ёки ўзбек адаби-
ётини), масалан, “ҳ” ҳарфисиз та-
саввур этиш мушкул бўлса керак. 

Классикларимиз шеърияти 
тўғрисида сўз бораркан, ундаги 
вазн ва қофиянинг алоҳида бир 
илмлигини кўпчилик билади. Ай-
рим миллатлар назмида сатрлар 
охиридаги талаффузи ўхшаш ҳар 
қандай икки сўз қофия бўлаверар, 
бизнинг арузимизда қофия талаби 
шу даражада кучли эдики, аслида, 
масалан, “сот” ва “син” бир-би-
рига ўхшаш овозни (“с”ни) ифода-
ласа-да, ҳатто сот ва синда ёзила-
диган сўзларни аралаштириб қо-

фия тузиш нуқсон ҳисобланарди. 
Назм даги бундай ҳолатни Тош-
кентда яшаб ижод қилган ҳирот-
лик шоир Маҳмуд Восифий (1485–
1566) “шуаро орасида кечириб бўл-
майдиган айб” деб билган. 

“Ҳ” ва “х”ни бир хил ёзадаган 
туркийзабонлардан андоза олиш 
керак, мазмунидаги таклифлар 
ҳақли эътирозларга сабаб бўлди. 
Бу икки ундош алоҳида фонема си-
фатида сақланиб қолиши керак, 
деб айтилди. Бироқ мунозара да-
вом этмоқда. 

Аждодларимиздан бебаҳо мерос 
– ўзбек адабий тилида ҳар ҳарф-
нинг, ҳар бўғиннинг ва ҳатто ҳар 
ишора ва нуқтанинг ўз ўрни-вази-
фаси борлигини баъзилар унутган 
кўринади. Қўшни мамлакат алиф-
босида, масалан, “ҳ” мавжуд бўл-
маса, ўзбек алифбосида ҳам шун-
дай бўлиши керакми? 

Кўпгина жойларда миллий ада-
биёт ва адабий тил эндигина шакл-
ланаётганда ўзбек (туркий) тили 
“такомил”нинг юқори чўққисида 
эди. “Девону луғотит турк” нинг 
(Маҳмуд Кошғарий) дунё юзини 
кўргани минг йил бўлди! 

Давлат тилининг такомилла-
шуви аждодлар қўллаган имло 
қои даларига бориб тақалади. Шу-
нинг учун “ўзбек тили тарихи қа-
дим, ўз тараққиёт босқичларига 
эга мулоқот воситасидир”, деб 
бот-бот такрорлаймиз. Хусусан,  
ишора қилганимиздек, боболари-
миз ҳатто ҳар бир ҳарф даги вазн-
нинг “тиллобаркаш”лиги ва та-
рози паллаларининг баробарли-
гига бефарқ бўлмаган. 

Туркийзабон қўшниларнинг тил 
ва адабиёти, ўз навбатида, ўзига 
хос қоида ва мезонга бўйсунган. 
Аждодий грамматикалари мут-
лақо бошқача бўлганлиги сабаб бу-
гунги кундаги “х” ва “ҳ”нинг бит-
талигидан имлолари зарар кўр-
маган. Биз эса бу икки ҳарф ва 
товушнинг фарқига бормасак, уму-
мийлашсак, мумтоз адабиётимиз 
баробарида аждодлар руҳига озор 
етиши мумкин. 

Бугун орфография масаласи-

даги энг оғриқли нуқта ҳам, фик-
римизча, қаттиқ ва юмшоқ “х” ва 
“ҳ”ни (аслида ўзбек адабий тилида 
қаттиқлик ва юмшоқлик ҳодисаси 
бўлмагани кундай равшан) талаф-
фуз қилиш ва ёзишда хато қила-

ётганимиздадир. Фарзандлари-
миз бу икки ҳарф  ни тўғри ёзиш 
ва тўғри талаффуз этиши учун 
кўпроқ ишлашимиз, моҳиятни 
уларнинг тафаккурига тўғри 
сингдириш борасида бош қоти-
ришимиз керак.

Айрим тилшунослар бу икки 
ҳарфнинг шаклан ўхшашлиги 
анг лашилмовчиликка сабаб бўл-
моқда, деган мулоҳазада. Кирил-
чада шундай, лекин ўзбек-ло-
тин алифбосида бу икки ҳарф-
нинг шакли бир-биридан фарқ 
қилади-ку? Нега хатолик да-
вом этяпти? Масалан, маҳалла-
миз идорасининг “вывеска”си: 
“Ahilobod” maхalla f. y.” Биринчи 
сўздаги “ҳ” тўғри ёзилган, ик-
кинчи калимадаги “ҳ” – кўриб 
турганимиздай нотўғри.

Катта ҳарфлар билан ёзил-
ган “Ҳалқ таълими вазирлиги”, 
“Ҳотин-қизлар қўмитаси” каби 

ёзувларга нимаики ўқиса ишона-
вериши ва қабул қилиши мумкин 
бўлган ёш авлоднинг ҳам кўзи ту-
шади-ку?

“Х” ва “ҳ”нинг бемаврид 
ўрин алмашиши кечагина 
пайдо бўлган муаммо эмас. 
Бу икки товушнинг ўзбек ти-
лидаги фонологик вазифа-
лари, бу икки ҳарфнинг бе-
мавқелиги сўз маъносини 
тубдан ўзгартириши ҳақида 
кўп ёзилган, мисоллар кел-
тирилган, бироқ вазиятни ўз-
гартириш ҳамон мушкул ке-
чаётгандек. Қаранг, ҳатто бир 
донишманднинг – мусиқа 
соҳаси мутахассисининг 
мақомлар номини “Сароҳ-
бори бузрук”, “Сароҳбори 
рост” деб ёзишига гувоҳ бўл-
дик. Аслида “Сарахбор” бў-
лиши керакмасми? 

Улуғ шоиримиз Ҳабибий домла-
нинг (1890– 1982) отаси Холмуҳам-
мад бўлган. Лекин “Зокиржон 
Ҳолмуҳаммад ўғли Ҳабибий” деб 
ёзибди таниқли бир адабиётшунос. 
“Ҳол Муҳаммад” деган тахаллусга 
ҳам дуч келамиз. Балки шоир ака-
мизнинг куняси “Хол Муҳаммад”-
дир?  

Фикрлар хилма-хиллигига 
сабаб бўлаётган бошқа бир 
ҳарф – “ъ” (айириш бел-
гиси). Ўтган асрнинг йигир-
манчи-ўттизинчи йилларида 
“бирор овозни билдирмаса, 
бу ҳарф керакми ўзи?” деган 
саволлар пайдо бўлган. Араб 
тилидан кирган бир қатор 
сўзлар ораси ва охиридаги 

“ъ” олиб ташланди: жума, 
вазият ва ҳоказо (асл шакл 
жумъа,вазъият). “Ъ”дан бу-
тунлай воз кечмаганимизга 
ҳам шукр: аъзо, мўъжиза, 
раъно...

Бугунги кунда ҳам “товуш 
ифодаламас экан, алифбо-
дан тутуқ белгисини олиш 
керак” деган таклифлар йўқ 
эмас. Тутуқ белгиси бирон 
жойда алоҳида талаффуз қи-
линмайди. Лекин сўз айтила-
ётганда тутуқ белгиси бор-
лиги англашилмайди, деган 
фикр нодуруст.  

“Ъ” балки арабчада овоз-
дир, бизда ўлик овоз бўлса, 
керакми ўзи шу ҳарф?”, деди 
бир филолог телевидение 
мухбирига берган интервью-
сида. Наҳотки, “ъ” ўлик овоз 
бўлса?

Тутуқ белгиси бўғинни ажра-
тиш, хусусан, сўз маъносини 
ажрашда бағоят зарур. Лекин 
“унли товушдан кейин келса, ун-
лини чўзиқроқ талаффуз этиш 
учун хизмат қилади” деган ақи-
дага қўшилмаймиз. Унли чўзил-
майди, балки “тўсиққа дуч кела-
ди”-ю кетидан ундош келади. Ма-
салан: маъ-но.   

Араб ва форс тилларидан кир-
ган сўзлардан ташқари ўзбек ба-
диий адабиётида русча-интер-
национал сўзларнинг салмоқли 
ўрни бор. ”Ъ”, шу маънода, бир қа-
тор русча-интернационал сўзлар-
нинг маънодорлигини таъмин-
лайди: адъютант, субъект, съезд ва 
ҳоказо. 

Асосан араб алифбосидаги “айн” 
ўрнида қўлланадиган “ъ”ни (ёхуд 
тутуқ белгисини) “товуш ифодала-
майди” дейиш тўғри эмас. Бу ҳарф-
нинг “ярим овоз”га эгалигини етук 
тилшунослар аллақачон эътироф 
этишган.

Юнусобод тумани марказида 
жойлашган китоб дўкони девори-
даги ёзув: “Илм шуласи”. “Шула” 
сўзи “илм” билан бирга келгани 
учун унинг аслида “шуъла”ли-
ги-ю ибора маъносини англаши-
миз мумкин. Бу сўз алоҳида ҳолда 
келганда-чи? “Шула”дегани нима 
дегани, деб хоҳлаган одамингиз-
дан сўранг. Ҳеч ким жавоб берол-
маслиги кундай равшан,чунки 
“шула”нинг маъноси йўқ. “Шуъ-
ла”ни эса ҳамма билади. Керак 
эканми “ъ”?  

Баҳс-мунозараларнинг бўлгани 
яхши, бироқ бемаврид ва асоссиз 
таклиф-тавсиялар оммани чалғи-
тиши муқаррар. Энг ёмони, масъу-
лиятсизлигимиз сабаб айрим сўз-
ларнинг онгимизга нотўғри шакл-
 да сингиб кетиши, шунингдек, 
имло қоидалари бузилиши тако-
милга етган ўзбек адабий тили-
нинг маънодорлигию мусаффоли-
гига таъсир қилиши мумкин. 

Муҳаммад ШОДИЙ, 
Ўзбекистон Ёзувчилар уюшмаси аъзоси

Мулоҳаза учун мавзу

БУ ТИЛ — К¤П МИНГ БУ ТИЛ — К¤П МИНГ 
ЙИЛЛИК УЛКАН ЙИЛЛИК УЛКАН 
АДАБИЎТНИНГ ТИЛИАДАБИЎТНИНГ ТИЛИ

S o‘n g g i  s a h i f aS o‘n g g i  s a h i f a

ЎЗБЕК ТИЛИ
Ҳайҳот, топтаганда араб ва мўғил,
Ҳаётингнинг занжирли йили,
Бошдан не кечирдинг, мардона ўғил,
Ўзбек тили, ўзбек тили.

Улуғ тарихингга қиламан хитоб,
Навоий шеърининг гули,
Кечмиш замонларнинг тирик гувоҳи,
Ўзбек тили, ўзбек тили.

Сени нақадарлик севаман, она,
Оҳ, юрагимнинг булбули
Бўлиб сайрагансан гўдак чоғимдан,
Ўзбек тили, ўзбек тили.

Рауф ПАРФИ

Анжуманни вилоят Ахборот ва оммавий коммуникациялар бошқармаси 
бош лиғи Дилбар Бекчанова кириш сўзи билан очиб берди. Унда Республика 
ихтисослаштирилган онкология ва радиология илмий-амалий тиббиёт мар-
кази Хоразм вилоят филиали томонидан олиб борилаётган ислоҳотлар, дав-
латимиз раҳбари ташаббуси билан соҳага қаратилган эътибор ва берилган 
имкониятлар хусусида гапирилди.

Шундан сўнг филиал томонидан жорий йилда олиб борилган ишлар ху-
сусида филиал директори Тоҳир Палвановнинг ҳисоботи слайдлар орқали 
иштирокчилар эътиборига ҳавола этилди. Жумладан, депутатлар ва вилоят 
ҳокимлигининг қўллаб-қувватлаши натижасида ҳудудий филиалга чет мамла-
катларда ишлаб чиқилган замонавий, қимматбаҳо тиббиёт асбоб-ускуналар-
нинг олиб келиб ўрнатилгани, шунингдек, филиалнинг 20 нафардан зиёд ши-
фокорлари чет мамлакатларга бориб тиббий малакасини ошириб келгани ва 
бошқа эришилган ютуқлар айтиб ўтилди.

Таъкидланишича, бутун дунёда онкологик касалликлар инсон саломат-
лигига бевосита таъсир кўрсатадиган асосий тиббий-ижтимоий муаммолар-
дан бири ҳисобланади. Хоразм вилоятида саратон касаллигининг асосан сут 
бези, ошқозон, бачадон бўйни, бош мия ўсмалари каби турлари учраб туради.

Бугунги кунда вилоятда Республика ихтисослаштирилган онкология ва ра-
диология маркази Хоразм вилоят филиалининг 100 ўринга мўлжалланган 
стационар ва 150 қатновли маслаҳат поликлиникаси фаолият олиб бормоқда. 
Айни вақтда ҳудудий муассасада даволанаётган беморлар сони ўртача 145-
150 нафарни ташкил қилади. Шу сабабдан филиалнинг стационар фаолияти 
150 ўринга мўлжаллаб қайта ташкил этилмоқда. Айтиш жоизки, ушбу филиал 
аҳолига сифатли онкологик хизмат кўрсатиш бўйича республикамизда етак-
чилардан бири ҳисобланади.

– Ҳозирги кунда энг долзарб бўлган масалалардан бири онкологик касаллик
ларнинг дунё бўйлаб яшариб бораётгани ҳеч кимга сир эмас, – деди сена-
тор Фарохат Садуллаева. – Демак, бу муаммо соҳа вакилларидан жуда 
катта масъулият талаб этади. Муассаса етакчиси Тоҳиржон Палвановнинг 
жонкуяр лиги билан жамоа бир куч бўлиб, давлатимиз томонидан берилган им-
кониятлардан самарали фойдаланиб, воҳа аҳолисига сифатли хизмат кўрса-
тиб келмоқда.

– Раҳбарнинг касбий маҳорати ва катта тажрибаси соҳанинг ривожла-
нишига замин яратади, – деди «Хоразм ҳақиқати» ва «Хорезмская правда» 
газеталари бош муҳаррири, журналист Солияжон Раҳимберганова. – Хоразм 
вилоят онкология  филиали жамоасининг ҳар бир аъзоси жонкуяр ва фи-
дойилиги билан доим эътиборимни тортиб келган. Жамоа аъзоларининг 
ширин сўзлиги, муассасага ташриф буюраётган аҳолига кўрсатилаётган 
меҳроқибати ва хизмат сифати фуқароларимизнинг эътирофи ва розили-
гига сабаб бўлмоқда.

Анжуман давомида вилоятнинг чекка қишлоқларида яшаётган «Темир 
дафтар», «Аёллар дафтари» рўйхатида турган онкологик ва бошқа ўсимта ка-
салликларидан қийналиб келаётган беморларнинг туман тиббиёт марказла-
рининг ўзида филиал директори Т. Палванов раҳбарлигидаги бир гуруҳ таж-
рибали шифокорлар жамоаси иштирокида жарроҳлик амалиётлари ўтказил-
гани қайд этилди. 

– Мамлакатимизда инсон қадрини улуғлаш масаласи илгарилаб кетди, – 
дейди Рес публика ихтисослаштирилган онкология ва радиология илмий-ама-
лий тиббиёт маркази радиолог-шифокори Ҳамиджон Матюсупов. – Буни бир-
гина марказнинг Хоразм филиалида кўрадиган бўлсак, филиал фаолиятини 
намуна сифатида қайд этиш жоиздир. Давлатимиз томонидан соҳага қа-
ратилаётган эътибордан жамоа ҳамжиҳатликда самарали фойдаланиб, 
инсонлар саломатлиги йўлида жонбозлик кўрсатишмоқда. Замонавий тиб-
бий технологиялар асосида бир қатор мураккаб операция лар муваффақи-
ятли амалга оширилмоқда. Бу эса ўз навбатида мамлакатимизда инсон қа-
дрини улуғлашга  хизмат қилаётгани билан аҳамиятлидир.

Анжуман сўнггида бир гуруҳ журналистлар ҳамда депутатлар, тиббиёт 
соҳаси фидойиларининг халқимиз саломатлиги йўлидаги машаққатли меҳнат-
лари эътироф этилиб,  келгуси фаолиятларига зафарлар тиланди.

Иштирокчиларнинг фикр ва мулоҳазалари, таклифларига, саволларига 
соҳа мутахассислари томонидан атрофлича жавоблар берилди.

Матбуот анжумани
Хоразм вилоят ҳокимлиги ҳузуридаги Кенгашлар уйида Республика их-

тисослаштирилган онкология ва радиология илмий-амалий тиббиёт мар-
кази Хоразм вилоят филиали, «Адолат» СДП Хоразм вилоят кенгаши ҳамда 
вилоят Ахборот ва оммавий коммуникациялар бошқармаси ҳамкорлигида 
Хоразм вилояти аҳолисига онкологик хизмат кўрсатиш бўйича йиллик қи-
линган ишлар ҳисоботига бағишланган матбуот анжумани ташкил этилди.

Тиббий ислоҳотлар 
ютуғи
Замира АБДУЛЛАЕВА,
Хоразм вилоят кенгаши матбуот котиби

Бошқанинг мусибати Бошқанинг мусибати 
устида рақс тушма...устида рақс тушма...

Ким нима улашса, қалбида ўша бор...
Дунё Сиздан бошланади!

•   Фақир ва мискин олдида молу давлатингдан гапирма!
•   Бемор олдида соғ-саломат эканингдан фахрланма!
•   Заиф ва ночорлар олдида куч-қудратингни пеш қилма!
•   Бахтсиз ва омадсиз олдида саодатингдан сўз очма!
• Мазлум-маҳбус ҳузурида ҳурриятингдан жар солма!
•   Бефарзанднинг ёнида болаларингдан, етим олдида 

ота-онангдан сўз очма!
•   Бошқанинг жароҳатини янгилама, сен ўзингни хур-

санд қилсанг-да, аммо сезмаган ҳолингда уни ўлдираётган 
бўласан!

